
Fale Alea ‘0 Tonga
‘Aho: 15 Fepueli 2016
Taimi: 1000-1010 Pongipongi
Satini Le’o: Me’a mai e “Eiki Sea e Fale Alea. (Lord Tu’ivakand)
‘Eiki Sea: “Eiki Nopele Tu’iha’ateiho.

(Na’e fakahoko ‘e he ‘Eiki Fakafofonga Nopele Fika 2 ‘o Ha’apai, Lord Tu’iha’ateiho, ‘a e lotu
kamata ‘a e Falé ki he pongipongi ni.)

<002>
Taimi: 1010-1020

‘Eiki Sea: Malo. Kataki Kalake ‘o fai mai ‘etau tali ui.
Ui ‘ae Fale
Kalake Tépile: Tapu mo e ‘Eiki Sea ‘o e Fale Alea, ‘Eiki Palémia mo e Hou’eiki Minisita tapu

mo e Hou’eiki Fakafofonga Nopelé kae ‘uma’a e Hou’eiki Fakafofonga ‘o e Kakai kae ‘ata ke
fakahoko hono ui e Falé ki he pongipongi ni. Ko e ‘aho Monite 15 Fepueli 2016.

‘Eiki Sea kole ke u toe fakaongo mu’a.
‘Eiki Sea: Malo.

Kalake Teépile: “Eiki Minisita Mo’ui, ‘Eiki Nopele Tu’ilakepa. ‘Eiki Sea ko e ngata’anga é tali
ui e Falé ki he pongipongi ni.

Poaki

Ko e ‘Eiki Tokoni Palémia ‘oku poaki me’a tomui mai, kei hoko atu e poaki folau ‘a e ‘Eiki
Minisita ki he Ngaahi Ngaue Fakalotofonua pea ‘oku poaki folau mai pea mo e ‘Eiki Minisita
Pa’anga HO Mai mo e Tuté. Pea ko e ‘Eiki Minisita Féfakatau’aki, Ngaue ‘a e Kakai, Polis,
Pilisone mo e Ngaue Tamate Afi ‘oku poaki tengetange. Ko e ‘Eiki Mémipa pé ‘e ua ‘oku ‘ikai
ke tali hona ui ‘oku ‘i ai e tui ‘oku na me’a tomui mai pé. Malo “Eiki Sea.

‘Eiki Sea: Malo. Tapu mo e “afio ‘a e “‘Otua Mafimafi ‘i hotau lotolotonga. Fakatapu foki ki he
‘Ena ‘Afifio, Kingi Tupou VI kae ‘uma’a e Ta’ahine Kuini, Kuini Nanasipau’u mo e Fale ‘o
Ha’a Moheofo. Tapu foki ki he ‘Eiki Palémia kae ‘uma’a e Hou’eiki Minisita ‘o e Kapineti.
Fakatapu foki ki he Hou’eiki Fakafofonga Nopele fonua pehé ki he Hou’eiki Fakafofonga ‘o e
Kakai. Peamalo mu’a e kei fakakoloa ‘a langi ‘o tau a’usia ai € ‘aho fakakoloa ko eni.

Pea na’e ‘i ai foki e lau pehé koe’uhi na’a lava ke tau ‘osi ki he uike ni ka ‘oku kei ‘i he ‘i mu’a
pé “‘ia kimoutolu Hou’eiki e ‘asenitd. Pea ‘oku, ‘o hangé pé ko é ‘oku ‘asi he fa ko e ngaahi fo’i

lao pé ‘e tolu pea mo e ngaahi tu’utu’uni. ‘A ia ko e fo’i tu’utu’uni ‘e taha. Ko hono toé ‘e toki
ITpooti ke toki ‘osi e, homou féme’a’aki kae toki lTpooti fakataha mai pé ki Fale Alea ke paasi
faka, mei ai. Ka ‘oku ou tui ‘oku mahalo na’a vavevave pé tuku kehe pé na’a ‘oku toe ‘i ai ha
ki’i fo’i lao ‘a e Pule’anga ‘oku te’eki ai ke ‘omai k& ko e me’a pé ia ke fakahoko. Kapau ‘e te
tau osi pé ’i he uike ni koe’uhi kae, he ko u “ilo pé ‘oku kei ngaue ‘a e Pule’angaki he patiseti ka
ko e mahino pé ko e “aho 25 pé te tau toki tapuni faka’ofisiale ki ai ka tau toki ava faka’ofisiale
ki he ‘aho ua ‘o Suné.

Ko e fakamalo atu pé ki he, kia kinautolu na’e, ki he Hou’eiki kuo ‘omai e ngaahi fehu’i na’e
‘oatu mei he kau Mémipa ka ‘oku kole pé ki he kau Mémipa kapau ‘oku toe ‘i ai ha’o
supplement ha toe fakama’ala’ala ‘oku fie ma’u kapau ‘e toki tuku mai ia ki he “ofisi ke toe, toki
‘oatu ki he kau Minisita na’e tali mai e ngaahi fehu’i ko ia ke toki tali atu ia ha tau taimi fehu’i.
Pea mahalo ko e Nopele Funga Fonua mahalo na’e “i ai e me’a ‘oku ...

Tokanga ki hetau tesi Uelesi mo Tonga he 2017

Lord Nuku: Malo “‘Eiki Sea. Tapu pé pea mo e ‘Eiki Sea ‘o e Fale Alea ‘o Tonga Fakatapu
atu foki ki he ‘Eiki Palémia kae ‘uma’a e Hou’eiki Minisita pea pehé foki ki he tépile ‘a e
Hou’eiki Fakafofonga ‘o e kau Nopelé pea pehé ki he kau Fakafofonga ‘o e Kakai.

‘Eiki Sea ko e me’a pé ‘oku fai e fehu’i ia ko ‘eku kole pé au ia koe’uhi kapau na’e kei ‘i heni ‘a
e ‘Eiki Minisita Sipoti ka ko e kole pé ki he ‘Eiki Palémia. Ko e hoha’a eni ia pea mei he
‘akapuld ‘e “‘Eiki Palémia. Ko e kole pé ia ko ‘enau hoha’a ‘o pehé koe’uhi na’e ‘osi ‘i ai ‘enau,
‘enau alea ‘oku fai e tesi mo Uélesi ‘i Tonga ni ‘i he 2017. Pea ko ‘enau fakahoko mai “Eiki Sea
ke kole ange ki he “Eiki Palémia pea mo e Minisita ‘o e Sipoti ‘oku ‘i ai ‘enau hoha’a kapau ...

<002>

Taimi: 1020-1030

Lord Nuku: ...‘oku to e holomui ‘a e langa pea mei Ma‘asi ‘e ‘Eiki Palémia. ‘Oku nau
fakafuofua ngalingali na‘a ‘ikai ke lava .a e tesi ko eni. “Oku nau pehé ‘e nautolu ia ko e falé mo
e me‘a ‘oku sai pé ka koe‘uhi ko ‘enau tokanga ki he mala‘é pea ko e ‘uhinga ia ‘a e fakahoha‘a
ko é ‘oku ‘oatu, he ko “‘enau pehé kapau ..., pea ‘oku fai e ‘uhinga ‘oku fai e tokanga ki ai hono
‘oatl ‘Eiki Sea, he ‘oku fai ‘a e sio na‘e ‘osi fai mai pé foki ‘a e ‘0 tesi fakavaha‘apule‘anga ia ki
Tonga ni ki mu‘a, na‘e ‘osi tesi pé ‘a Falanisé heni, ko e All Black ‘a e kau Mauli, ngaahi timi
lalahi pehé mei vaha‘a pule‘anga, ka koe‘uhi na‘e pehé foki ko e tu‘unga e mala‘é ‘oku ‘ikai ke
to e lava ai ke fakahoko mai e, ha to e tesi ki Tonga ni, ka ko e meimei na‘e fai ‘a e femahino‘aki
ko e 2017 kuo maau ki ai e mala‘é “‘Eiki Palémia, pea ko e ‘uhinga ia hono fakahoha‘asi atu e
Feitu‘u na kataki fakamolemole pé, he ‘oku ai ‘enau tui kapau ‘e to e toloi e langa ko & hono
fakalelei‘i e mala‘é mei Ma‘asi pea to e holomui atu ki mui ‘oku ‘ikai ke nau tui kinautolu ‘e
mateuteu e mala‘é ki he tesi ko eni he kamata‘anga e 2017. Pea ko e ‘uhinga pé ia ‘a e anga ‘a e
fakahoha‘a pea mo ‘oatu pé ‘a e ngaahi fakakaukau ko eni, he ko e anga ia ‘enau sio ko é ‘a e
komiti “akapul( koe‘uhi ko e alea ia na‘a nau ‘osi fai ‘e nautolu mo Uglesi ke fai e tesi ko eni.
Pea ko ‘enau hoha‘a ‘uhi hangé ko e me‘a ko eni ‘oku fai ki ai e fevalau‘aki holo ‘i he komiti ko
eni ko & “a e sipoti pea mo e Pule‘anga ki he feliuliuaki ko eni pea ‘oku nau pehé ‘e ngali tomui

ia ki he 2017 ‘Eiki Palémia. Ka ko e ‘oatu pé ki he Feitu‘u na, ke ‘uhi ke mea‘i he Feitu‘u na pé
ko e ha e, kapau ‘oku fakapapau‘i ai pé ‘a e me‘a ko eni, he ‘oku ‘ikai ke tui *‘a e kau poupou ko
eni ki he ‘akapulu ‘e malava e ngaue ko eni. Pea kapau ‘oku fakapapau‘i pé he Feitu‘u na peamo
ngaue fakataha pé pea mo e komiti sipoti, na‘e fai pé foki hono fehu‘i‘aki ‘i he lao ko eni e
tanaki silini pea koe‘uhi ko e hoha‘a foki na‘e fai ko i4 hoha‘a ia ki he sipoti. Ka ko ‘enau
fakahoha‘a mai eni ‘a nautolu koe‘uhi ki he teu e tesi ko eni ko & 2017 ‘Eiki Sea. Pea ko e
‘uhinga pé ia hono ‘omai ki he Falé he pongipongi ni, mahalo ‘oku ‘ikai foki ke ai ha‘anau lava
‘0 fetu‘utaki pea ko e ‘uhinga ia ‘enau kole mai ke fakahoko ange pé mu‘a ki he “‘Eiki Palemia he
‘oku ‘ikai ke ‘i heni e “‘Eiki Minisita Sipoti koe‘uhi kae ... pé ko e ha pé ‘a e me‘a ‘ae ‘Eiki
Minisita, pea ko ‘enau hoha‘a pé ki ai na‘a ‘ikai ke lava. Pea ‘oku hanga leva he me‘a ko eni,
hangé ‘oku ne hanga ‘o fakaholoholomui ‘a e tu‘unga ko € ‘o e va‘inga ‘akapull ‘i he fonua ni
‘Eiki Sea. Ko e fakahoha‘a pé ia he pongipongi ni ki he ‘Eiki Palémi&, pé ko e ha ha‘ane me‘a ki
he me*‘a ko eni ko é ‘oku fakahoko mai mei he ‘akapult. Malo Sea.

‘Eiki Sea: Malo. ‘Eiki Palémia?
Tali Pule’anga ngalingali tomui taimi langa Teufaiva

‘Eiki Palémia: Malo. Tapu atu ki he Feitu‘u na “‘Eiki Sea kae‘uma‘a e toenga e Hou‘eiki
Mémipa. Ko e me‘a ko eni ‘oku fakahoko mai ‘e he ‘Eiki Nopele ‘oku ... “‘oku ou meimei tui mo
au ki ai. ‘Oku ‘ikai ke u tui ... ka neongo ia ‘e fai ‘a e talanoa mo e ni‘ihi ko eni ‘oku nau
fakahoko, fakalele ‘a e me‘a ko eni, ‘a e teuteu e langa ko eni pé ko e ha ha‘anau lau. Ka ko ‘ene
tu‘u he taimi ni, mahalo ko e kau taukei ‘akapulu ko eni ‘oku ‘omai ko eni honau le‘d,
hangehangé pé ia he ‘ikai ke lava he ta‘u fo‘ol 2017 ‘i Teufaiva. Ko e me‘a ko & ke tau to e kumi
ha mala‘e kehe ‘ikai ke u, he ‘ikai ke ai ha*aku lava ke ai ha‘aku tali ki ai he taimi ni. Ka ko ‘ene
tu‘u taimi ni, ‘oku te’eki ke ... mahalo ko Ma‘asi pé ko ‘Epeleli na‘a toki kamata ki ai e langdia,
pea ‘oku ou kole atu mu‘a ki he Fakafofonga Nopelé ke tuku mai ha faingamalie ke fai ha toe, ha
toe sio ki ai, ke fakapapau‘i pé ko e ha e tu‘unga ‘e ‘i ai ‘a Teufaiva ‘i he 2017, pea ko e
fakamatala ko eni ‘oku ‘omai he ‘Eiki Nopele ‘oku tau fanongo katoa pé ki ai pea ‘oku ai pé
‘etau tui ‘e ngali tomui ki he 2017. Kae tuku mai ha faingamalie ke to e fai angé ha talanoa pea
mo e ni‘ihi ko eni ‘oku nau teuteu langa e mala‘é. Ko e mala‘e ko eni ‘o Papua Niu Guinea na‘a
nau pehé na‘e mahina pé, fo‘i ta‘u pé ‘e 2 mahina ‘e 6 na‘a nau kamata ai ‘enau langa. ‘A ia na‘e
fu‘u tomui ‘aupito ‘aupito. TOmui 'aupito 'aupito ‘enau langa ko é ‘enau ... ka na‘e lava pé ia ‘o
langa pea “oku tau tui ko e ‘uhinga na‘e lava ai he ‘oku lahi “enau silini, faingofua 'aupito ke nau
fakavave‘i e langa pea mo e ngaahi me‘a katoa ‘oku fie ma‘u . Ko ia ‘oku ou kole atu ki he “Eiki
Nopelé ke toki... mai mu‘a ha faingamalie ke toki mai ha tali ki ai apongipongi. Malo.

Lord Nuku: Malo ‘aupito ‘Eiki Sea ko & kuo me‘a mai e ‘Eiki Palémia pea ko ena ‘e
toe fa e tokanga ki ai, ngalingali ‘oku mo‘oni pé mahalo ‘oku pehé pé mo e me‘a ‘a e “Eiki
Palemia ‘oku ai pé€ ki‘i hoha‘a ki he taimi Sea. Pea fakamalo atu koe‘uhi ko ena ‘oku talamai,
me‘a mai ke toki fai hanga ngaue ki ai Sea. Malo ‘aupito.

‘Eiki Sea: ‘Eiki Nopele.

Lord Tu‘i‘afitu: Tapu ki he Feitu‘u na Sea, pea ‘oku ou hifanga atu he tala fakatapu kuo
aofaki ‘aki e lotu lelei ho Falé. ‘Uluaki pé Sea ‘oku tau fakafeta‘i pé ki he ‘Otua Mafimafi, kuo




t0 e koloa ki he fonua. Ma‘u e vai, neongo ‘oku ‘ahia ‘a e vahefonua ‘a e Feitu‘u na ‘e he mahaki
faka‘auha ko e zika, tau fakafeta‘i ko e vai, ka ‘ikai ai ha vai ki ha fonua mo ha tapuaki pehé,
‘ikai ke u ‘“ilo‘i ko e ha e me‘a ‘oku hoko ki ha fonua. Tau fakafeta‘i pé ki he vai kuo to ki he
fonua pea ‘oku koloa‘ia ai ‘a Tonga ni kotoa pé ki‘i fonua si‘isi‘i ‘o tautoll pea ‘oku manava ai e
me‘a mo‘ui kotoa pé. Pea ‘oku toki toka ai e lea ho fonud, ‘oku toka lingolingoa e meliné ‘i ha
fonua kapau ‘oku fungani ‘a ngatai pea mo e anga ‘etau teuteu ‘i he fonua momoé, pea pehé foki
ki falehanga, ko e fakatu‘amelia‘anga ia ‘o e kakai mo e langa ai ‘enau mo‘ui he sosiale kae
‘uma‘a e mahina kuo tau mo‘ui ha fonua ‘i hono tokanga‘i e fakalakalaka hakeé.

Talamonu ki he hokosia ta’u 150 Kolisi ko Tupou

Ko hono ua pé Sea, ko ‘eku talamonud pé ‘a‘aku ‘o fakafofonga‘i e Fale ‘Eiki he Fale ni ki he
taha e mo‘oni‘i maa‘imoa langi ola ‘a e ‘Uluaki Fa na‘e fokotu‘u ‘i he 1866, kuo lakai ‘e he
Kolisi Ko Tupou ‘a e “aho 14 ‘o Fepueli 1866, na‘e fokotu‘u ai e ako ko e maa‘imoa ‘a e ‘Uluaki
Fa, ‘i he‘ene kole ha tangata ke ha‘u ‘o tutu ha maama ‘i he fonua ni, ‘o lava mai ai ‘a e ki‘i
talavou si‘i ko eni na‘e ta‘u uofulu-tupu, ‘a Molitoni ‘o fakahoko ‘a e langi mama‘o ‘a e ‘Uluaki
Fa ‘o fokotu‘u ‘a e Kolisi Ko Tupou ko e ‘aho 14 ko e ‘aho Pulelulu 1866. Kuo a‘usia eni ‘a
hono ta‘u 150 pea ko e fu‘u koloa lahi ia ki hotau fonua ni ke fai ha talamona ‘a e Fale ni ke
faka‘ilonga‘i neongo ‘e toki katoanga‘i ‘i Sune, pea ko e koloa ia na‘e fie ma‘u he *Uluaki Fa ke
fakamaama hono kakai ‘i he “ilé6 mo e lotu folofold. Mo‘oni pé e lau e punake ko eni na‘e fai
hono fakaafe‘i ke tutu e maama ko e pule‘angd mo e siasi kae malohi ha fonua. Pea ‘oku ha e
ngaahi maa‘imoa ola ko eni ‘i he lotl kae ‘uma‘d e Pule‘anga ‘a e tutu ‘a e maama, pea ‘oku
maama ai hono kakai ‘o a‘usia mai e ‘aho ni. ‘Ikai ke ngata pé ai he ngaahi hikuhiku e kau peau
e maa‘imoa ni, ko e fanau tama ‘a e Tonga High School ‘a e maa‘imoa ‘a e Tama ko Tupou 1V
ko e muimui pé ia ‘a e langi mama‘o ‘a ‘ene poletaki ki hono fonua ke nau maama, ‘o hoko ai ‘a
e fonua mo e Pule*anga ‘o tangata kakato ai e Tonga ‘a e mahino ‘a e lotu mo e ako kae pehé ‘a e
mo‘ui fakalaumalie. Pehé ‘eku fakafofonga‘i pé, tapu mo e Feitu‘u na ‘a ‘etau talamond ki he
taha ‘o e kolisi tu‘u mo‘unga ‘o hotau fonua ni he‘enau a‘usia ‘a e 150 kae toki fakakakato he
‘Eiki Palemia kae ‘uma‘d e Hou‘eiki ‘ene Kapineti ‘enau katoanga‘i kakato ‘a e taha ‘a e
mo‘unga‘i maa‘imoa langi mama‘o pea langi ola ‘a e ‘Uluaki Fa, kuo tau sio ai ki hono oléa he
“aho ni, kuo Pule‘anga e fonua ni ko e motd, ko hotau fuké ko e maama e akd, nofo ‘a kainga, ‘a
e fakama‘opo‘opo kotoa pé ki he langi mama‘o ko eni ‘o e ‘ilo ‘0 e ‘apasia ‘Otuda mo e lotu
folofola Koiapé Sea e ki‘i me*a kuo u fakahoha‘a ai ho Falé. Malo “aupito.

‘Eiki Sea: Malo “aupito ‘Eiki Nopele ‘a e ongoongo fakafiefia ko ia, pea ‘oku ou tui ‘oku tau
poupou kotoa pé ki he talamona ki he Kolisi Ko Tupod, pea ‘oku ou tui ko e langi mama‘o ia ‘a
e ‘Uluaki F&, pea ‘oku tau fakafeta‘ia kotoa pé, he ‘oku ou tui neongo ‘oku tau ‘i heni ka ko e
kamata‘anga mei he fo‘i maama ko ia na‘e tutu ‘e Molitoni, koe*uhi ko e fekau ‘a e *“Uluaki Fa.
Pea ‘oku ou tui ‘oku tau fakafeta‘i kotoa pé he na‘e ‘uhinga pehé pé ha ‘aho pehé ni ke tau omai
‘0 tataki hotau fonua. Pea ko ia ‘oku fakamalo atu ki he ongoongo lelei ko ia ...

<003>
Taimi 1030-1040

'Eiki Sea: ‘Eiki Nopele.



Lord Tu’ilakepa: Tapu pé pea mo e Feitu’u na Sea, tapu atu ki he ‘Eiki Palémia, kae 'uma’a ‘a
e Hou’eiki Képineti. Fakatapu atu ki he Hou’eiki NOpele kae 'uma’a “‘a e kau Fakafofonga ‘o e
Kakai, kae 'uma’a ‘etau kau ngaue 'Eiki Sea.

Tokanga ki ha hiki totongi penisini

'Eiki Sea, ko ‘eku tu’u hake pé ‘aku ia koe’uhi mea’i pé ‘e he Hou’eiki ko e konga foki ‘etau
ngaue he Falaite ‘oku ma’u faingamalie ‘a e kau Mémipa ke nau me’a atu ‘i he Falaite ‘o vakai’i
ha ngaahi me’a he fonua ni ‘oku malava ke tokoni ki he’etau ngaue 'Eiki Sea.

'Eiki Sea ‘oku ou fie fehu’i pé ki he Pule’anga ko e mo’oni ‘e to e hiki ‘etau penisini mei he
Séniti ‘e 56 ke seniti ‘e 65?7 ‘E hiki “aki ‘a e seniti ‘e 09? Hou’eiki kapau ‘e to e hiki eni ‘e ‘i ai
‘a e ki’i ongoongosia hotau fonua ni, pea kuo pau ‘oku ‘i ai pé ha ‘uhinga lelei ‘a e Pule’anga
fekau’aki mo e hiki ko eni, k& ‘oku ou lave’i Sea ko e fakamatala falala’anga ko eni Sea, ‘oku
lolotonga sai ‘aupito ‘aupito ‘a e tanaki pa’anga ‘a e custom he taimi ni, lava hono holoki ‘a e
tute ‘ekisia, ‘a e tute ‘eikisia 'Eiki Sea, ‘oku nau tanaki ‘a e 7 miliona 'Eiki Sea, ‘i he ki’i vaha’a
taimi nounou ka ‘oku ma’u’a e pa’anga lahi ‘aupito 'Eiki Sea.

Ko e fehu’i pé ki he Hou’eiki Pule’angapé ko e ... ‘ikai ke u lave’i ‘oku ‘i heni ‘oku ‘ikai ke ‘i
heni ‘a e ‘Eiki Minisita ki he tafa’aki ‘o e Tanaki Pa’anga HUO Mai 'Eiki Sea, ka ‘oku ‘osi
fakapapau’i ‘e hiki ‘a e penisini mei he seniti ‘e 56 ki he seniti ‘e 65. Ka ko e kole pé ki he
Pule’anga ke fakamolemole mu’a mou me’a mai koe’uhi he ‘oku tafu’ua ‘a e kau ngaue mo e
custom koe’uhi he ‘oku ‘osi ‘oange kia kinautolu ‘a e teuteu ‘a e hiki ko eni, pé ko e ‘aho ni pé
ko “apongipongi, pé ko e uike kaha’u 'Eiki Sea

'Eiki Sea fakamolemole pé kou hiki pé hoku le’o ke le’o lahi he ‘oku ‘uha, pea ‘oku ‘ikai mahalo
ke fu’u ongo lelei ki he Feitu’u na, pé ongo lelei ki he tafa’aki ‘a e Pule’anga. Malo 'Eiki Sea ‘a
e ma’u faingamalie.

'Eiki Sea: Malo “Eiki Nopele kai kehe pé ke fanongo mai ‘a e Hou’eiki mei taumu’a pea ko ia
‘oku kole atu ki he Minisita Pa’anga me’a mai mu’a ki he me’a ko eni.

Tali Pule’anga ki he fakamatala teu hiki penisini

‘Eiki Minisita Pa’anga: Malo Sea, Fakatapu pé mo e Feitu’u na pehé ki he Hou’eiki Fale Alea.
Ko e fakahoko atu pé Sea ‘oku te’eki ai ke ‘i ai ha me’a pehé, ‘oku ou ‘ilo pé na’e ‘i ai ‘a e
ngaahi kole mei he uike kuo ‘osi ke hiki hake ha me’a ki he sipoti, pea kapau ‘e ‘i ai ha me’a ‘e
hiki ‘e toki ‘omai ia ki heni Sea, ko e tu’u “i he taimi ni ‘oku ‘ikai ke ‘i ai ha’atau ... te’eki ai ke
fai ha hiki he taimi ni Sea. Fakamalo ki he ‘uha ‘oku ne ha’u ‘o hiki’i ‘a e ‘uha ki ‘olunga,
mond’ia ai ‘a e fonua he ngaahi me’a katoa Sea, malo.

Lord Tu’ilakepa: Malo “‘Eiki Minisitad Pa’anga, ‘ikai pé ke fai ha fiemalie he fo’i tali ko & 'Eiki
Sea, ka ‘oku sai pé ka ‘oku mau ‘osi lave’i pé ‘e he motu’a ni, ‘io, ‘oku ‘i ai ‘a e me’a pehé 'Eiki
Sea, ka ‘oku hangé ko e me’a ko & ‘oku me’a ki ai ‘a e ‘Eiki Minisita, ka ‘oku sai hono fuofua
‘omai, kapau leva ‘oku ‘i ai ha me’a pehe, tau kole pé ki he Hou’eiki Pule’anga keki’i

fakamolemole ki’i tolotoloi atu he “oku tau lolotonga sai pé he taimi ni. Kapau ko e ‘uhinga ke
tanaki ke teuteu ‘a e sipoti kuo tau ‘osi mateuteu ‘i he taimi ni ki he ngaahi levy ko e to’o ‘a e
ngaahi pa’anga mei he folau 'Eiki Sea, ko ‘eku ‘uhinga ki he tikite folau 'Eiki Sea, ka ‘oku malo
‘a e ma’u faingamalie 'Eiki Sea.

'Eiki Sea: Mald. Tau liliu ‘o Komiti Kakato.
(Liliu o Komiti Kakato, me’a mai ‘a e Sea ‘0 e Komiti Kakato)

L ao Fakaangaanga fika 5/2016

Sea Komiti Kakato: Hou’eiki malo ho’omou laumalie. Fakatapu atu ki he 'Eiki Sea ‘o e Fale
Alea, pea pehé ki he toenga ‘o e Hou’eiki Mémipa ‘0 e Komiti Kakato. Tau hoko atu pé ‘i he
ngaahi alélea pea mo e ngaahi fakamalanga ko ia na’a tau matuku ‘aki’i he uike kuo ‘osi, ‘a ia
‘oku ha ia ‘i he fika 4 ‘o e ‘asenita, Ngaahi Lao Fakaangaanga fika 1, Fika 5/2016 Lao
Fakaangaanga Fakatonutonu ki he Fakamo’oni 2016. Na’e ... malanga fakamuimui ko Vava’u
15 ke hoko atu pea toki hokohoko mai peé.

Fokotu’u toloi Falé ko e “ikai ongo lelei feme’a’aki

Samiu Vaipulu: Sea ko e ... Sea ‘oku ou kole atu au Sea, te tau kaila kitautolu ‘o fa hotau le’o
‘oku ‘ikai ke ongo ha me’a, na’a ‘oku saiange ke tau ki’i toloi. Ko e hd ha me’a ‘a e Hou'eiki
Sea, ‘oku ‘ikai ke ongo ha ...’a e feme’a’aki ka ‘oku mahu’inga ke femahino’aki.

SeaKomiti Kakato: Fie ma'u he fakamalanga pea ‘oku to e fie ma'u pé ke to e fakafotunga mai
mo e ngaahi ongo ‘a e konisénisi.

Lord Tu’ivakand: Sea kapau ‘oku ‘ikai ke ongo hifo ia ki mamani, pea ‘ai ke ongo ki langi
hei’ilo na’a sai.

SeaKomiti Kakato: Ko e fokotu’u @ mo hono poupou, ‘oku ‘i ai ha taha ‘oku ‘i ai ha ...

Lord Fusitu’a: Ko e fokotu’u pea “ai pé Sea he ko ‘ena ‘oku hiki pé he me’4, ko ‘eni ‘oku hiki
pé hé ‘e ongo pé me’aia Seakefa pe feme’a’aki ia.

Sea ‘0 e Komiti Kakato: ‘Eiki Nopele ‘oku “ikai ke u ongo’i atu.

Lord Fusitu’a: Ko ‘eni ‘oku hiki pé mue’a ‘e ongo pé feme’a’aki ia

Sea ‘0 e Komiti Kakato: Hou’eiki tau liliu ‘o Fale Alea.

(Liliu ‘o Fale Alea, me’a mai 'Eiki Sea ki hono me’a’anga)

'Eiki Sea: Hou’eiki mo’oni pé ... ‘oku ‘aonga pé ke ki’i me’a hifo ‘a e ‘uha, kaikehe, tau liliu
pé ke tau toki fakataha mai ki he 2 ‘a ho’ata. Ka tau toloi ki he 2, malo.

(toloi ki he 2 ho’ata — taimi 1035)
<005>
Taimi: 1400-1410
Satini Le’o : Me’amai e ‘Eiki Sea ‘o e Fale Alea. (Lord Tu’ivakand).

‘Eiki Sea : Hou’eiki, tau liliu ai pé ‘o Komiti Kakato. Ko e kole atu e Fakafofonga Ha’apai,
.... Ke Sea ia he Komiti Kakato. Malo.

Sea Le’ole’o Komiti Kakato : Hou’eiki, malo ho’omou laumalie ki he ho’ata ni,hoko atu
‘etau ngaue. “Oku tau ‘i he Fika 4, kupu (1), Fika 5. Lao Fakaangaanga (Fakatonutonu) ki he
Fakamo’oni 2016. ‘A ia na’e lolotonga fakamalanga heni ‘a Vava’u 15. Vava’u 15, kataki
Fakafofonga Nopele Fika 1 ‘o0 Vava’u ‘o ki’i me’a mai. Vava’u 15, kole atu ke ki’i fakahoko
mai e ki’i me’a ko eni mei he Fakafofonga Nopele Vava’u.

Samiu Vaipulu : Malo Sea.

Sea Le’ole’o Komiti Kakato : Me’a mai ai pé, Vava’u 15.

Fie ma’u fa’u Lad ke fakalukufua

Samiu Vaipulu : Tapu mo e Feitu’una, ‘Eiki Sea, kae’'uma’a e Hou’eiki Komiti Kakato.
‘Eiki Sea, hangé pé ko ia nae fai ki ai e lave, ‘i he uike kuo ‘osi, felave’i mo e Lad. Ko e taha
foki e me’a na’e fai ki ai ‘a e hoha’a ‘i he uike kuo ‘osi, ‘Eiki Sea, ko e founga fa’u Lao ’oku tau
ngaue’aki, ‘i heni. Ko e taha ‘0 e ngaahi me’a ko é na’e hoko, ‘oku ‘i ai ‘a e founga fa’u Lao
‘e taha, ‘oku feinga ke ma’u ‘a e loto mamahi pe taaufehi’a, pe ko ha ‘uhinga fakafo’ituitui, ke
fa’u’aki ‘a e Lao.

‘Eiki Sea, ko e taimi pé kuo tau fa’u ai ha Lao, ‘i he Fale ni, ‘oku tau faka’amu ko e Lao ko i& ke
mahino pea ‘aonga ki he fakalokufud. ‘E Sea, ko e fokotu’u ko & ‘o e Lao ko eni, ke ‘oua ‘e toe
fie ma’u ha fakamo’oni makehe tokua ki he ngaahi hia fekau’aki mo e, hifanga pé he fakatapu,
Sea, kapau ‘oku ‘i ai ha tohotoho, kae fai’aki pé ‘a e fakamatala.

‘Eiki Sea, ‘oku ‘i ai e hopo kuo “osi fai, 2006, pea he ’ikai ke u ‘ai hingoa, ‘Eiki Sea, he koe’uhi
telia ‘a e ni’ihi ko ia ‘oku ‘ikai ke nau ‘i heni, 2007, 2008. Ko e 2006, ‘Eiki Sea, ‘i hono
fakama’opo’opo ko & ‘e he Tu’i Fakamaau Lahi ‘o e taimi ko ia. ‘Uluaki, na’e mahino ‘aupito
na’e ‘ikai ke ‘i ai e fakamo’oni ia ko eni ‘oku fie ma’u ko eni ke to’o ko eni, ka na’e ngaue’aki ‘e
he Fakamaau ‘a ‘ene sivisivi’i lelei ‘a e fakamo’oni ‘a e ongo tafa’aki. Tafa’aki ‘a e mamahi,
mo e tafa’aki ko é ‘a e faka’iloA Ko e mamahi € ‘oku ne tukuaki’i ke fai ‘a e faka’ilo ko eni,
na’e faka’ilo, ‘Eiki Sea, ki he tohotohd, hafanga he fakatapd. ‘I he ‘osi ko é ‘o e fakamatala ko
é ‘a e Fakamaal. ‘I he’ene sivisivi’i ko & ‘a e fakamo’oni ‘a e ongo faha’i, na’a ne fakatokanga
ki he pehé ko ia, ‘Eiki Sea, ‘oku ‘ikai toe fie ma’u ha to e fakamo’oni makehe ke ne fakamo’oni.
Ko “ene sivi ko & na’e fai, na’a ne pehé ai. Ko e credibility, pe ko e falala’anga ‘o e fakamatala
fakamo’oni ko & kuo fanongo ki ai ‘i he Fakamaau’anga,na’e falala ange ia ki he faka’ilo, ‘i he

mamahi na’a ne fai e tukuaki’i. Neongo na’e ‘ikai ke ma’u, pea ‘oku ou tui pé€ au ‘oku mea’i pé
ia ‘e he “Eiki Minisita Lad, ‘oku ‘ikai toe fie ma’u ke u toe lau atu ‘eau e hingoa

Tokanga malava ki he tonuhié ke ngaue popula

Me’a tatau pé ‘i he 2007. Me’a tatau pé ‘i he 2008, ‘i he tu’u ko eni, ‘Eiki Sea, kuo lahi e me’a
kuo talamai ‘i heni, kuo lahi e ngaahi fonua kuo liliu, ka “oku te’eki ai ke liliu a Tonga ni, ‘Eiki
Sea. ‘Oku tau tui ‘oku ‘ikai ko e “ai ko & ke liliu e “0 fonua ko &, pea tau muimui ki ai, he ‘e “i ai
‘a e ni’ihi, ‘Eiki Sea,’e malava ke ngaue pdpula, lolotonga ko i& ‘oku tonuhia.

Hangé ko e hopo ko eni na’a ku lave ki ai. Kapau ‘e to’o e fo’i fakamo’oni ko eni, pe mo e
ngaue ko eni ‘a e Fakamaau hono sivisivi’i ‘a e falala’anga ‘o e fakamo’oni, ‘e heu e motu’a ko
8, “Eiki Sea, he tukuaki’i ko & na’e fai ‘e he mamahi, ki Tolitoli.

‘Eiki Minisitda Lao : ‘Eiki Sea, ‘e lava pé ke u ki’i tokoni? Ko e ‘uhinga he ‘oku ou tui pé

Sea Le’ole’o Komiti Kakato : Teketali etokoni, Fakafofonga?

‘Eiki Minisitd Lao : Ko e taimi totonu pé eni ia ‘eku ha atu.

Samiu Vaipulu : ‘Oku ou tui au, ‘Eiki Sea, koe’uhi he na’a ne ‘osi me’a mai ki mu’a, ka ‘oku
sai pé ia, pe ko e ha e tokoni ‘a e Minisita Lad, Sea, ‘oku sai pe.

Sea Le’ole’o Komiti Kakato : Me’a mai ‘Eiki Minisita Lao he ko ena ‘oku tali pé ‘e he
Fakafofonga 15.
‘Eiki Minisita Lao : Malo Fakafofonga. Pea ki mu’a ke u fakamata atd, ‘oku ou tuku ‘a e

fakamalo ki he Tu’i o e Langi, ‘i he’ene tauhi kitautolu, fakahaofi mai ‘etau mo’ui, uike end a’u
mai, ko eni kuo tau a’u mai, ke tau 0 mai ‘o felauaki ‘i he’etau ngaahi Lad. Pea ki mu’a ke u
hoko atu, ‘oku ou kole fakamolemole ki he Fakafofonga 15 mei Vava’u. ‘I he uike kuo ‘osi,
na’a ku lave ai ki ho’o ‘ofefiné, ka ‘oku ou tui pé ne fu’u hangatonu pé, ka ‘oku ou kole
fakamolemole atu, tuku pé ke u ngaue’aki pé au au. Kapau ko hoku ‘ofefiné, kapau ko hoku
‘ilamutu, ko ha’aku mokopuna. Ko e Lao ko eni, ‘Eiki Sea, te u hanga ‘o tali nounou atu. Ko e
lau ko € ‘0 e ‘U Lao, he “ikai ke kamata ia mei he 2006, 2008. Ko hono lau e ‘0 Lad, ke kamata
mei he keisi fakamuimuitaha. He ko e keisi fakamuimuitaha, ‘e refer ai ki he ‘0 keisi ‘i mu’a ai.

Keisi ko eni na’e toki hoko, ‘Eiki Sea, ko e keisi 2015. Pea ko e Lao ia ko eni, ko e
collaboration, ke tokoni’i ko € ‘a e hia fekau’aki mo e kakai fefiné. Ko e tu’u ‘a e Laod ia, ‘oku
‘ikai ke fie ma’u ia, ko e lele atu ‘a Tonga ni he case law, ‘oku ‘ikai ke toe fakamo’oni. Ko e
fiema’u ko € ‘i he, ko e kole mei he Fakamaau, ke *ai mu’a ‘i he’etau Lao. Kau hanga ‘o lau atu
‘a e tu’utu’uni na’e refer ki ai ‘a e hopo he ta’u kuo “osi Ki

Lord Fusitu’a : Ke u ki’i tokoni atu ki he Minisita, pe te ne tali.

‘Eiki Minisita Lao : ‘E lava ke u ki’i “osi, pea toki

Lord Fusitu’a : Pe’i ‘ai a e fakatonutonu, Sea, kataki. Ko e fakamatala fakama’ala’ala ko &
‘oku ‘ai mai ‘i he Lao ko eni, ‘oku talamai ‘oku hala e me’a ia ‘a e ‘Eiki Minisitd. He ‘oku
talamai ‘oku ‘ikai ke fakapapau’i ‘e he Fakamaau’angé ia, pe ko fé ‘a e tu’unga e Lao, pe ‘oku
fie ma’u e collaboration ia pe ‘ikai. ‘A ia ‘oku ta’emo’oni e pehé ia ko & ‘oku ‘ikai ke fie ma’u
‘e he Fakamaau’angd. Ko ‘enau fakama’ala’ala eni na’a ne pehé mai. ‘Oku ‘ikai ke mahino e
kupu’i Lao ia, ko e ‘uhinga ia ‘oku fiema’u ai ke ‘ai e fo’i La6. Malo.

Sea Le’ole’o Komiti Kakato : Malo.

‘Eiki Minisitda Lao : Kau lau atu “a e hopo sula, ko e hopo ia na’e refer ki ai ‘a e Fakamaaud ‘i
he ta’u kuo ‘osi. Ko e hopo sula eni ia, he’ikai ke hangé ko e me’a ‘a e Fakafofonga Vava’u.
He ‘ikai ke tau lau hingoa. Ko e hopo sula ia. Ko e tu’utu’uni ‘oku pehé mai pé he hopo sula
Sai pé kau ki’i lau atu ‘i he fakapalangi kae toki.. Thereisno requirement in the Law of Tonga
that the evidence of the complainant in a sexual case must be collaborated ...

<006>

Taimi: 1410-1420

'Eiki Minisita Lao: ..Ko e ‘uhinga ia ‘o e kole ko eni ke tau ‘ai @ ke tu’u he Lad. ‘Oku ‘ikai ke
‘i ai, ko e fu’u case ko € ko e case Court of Appeal ia pea teu hanga ‘o talaatu mo e me’a ‘e taha.
‘Oku ‘ikai ke fie ma'u ia ke toe ‘i ai ha fakamo’oni he ta ‘i he kaiha’a ke prove e hia. Ko eLao
ko e me’a ko eni ‘oku fie ma'u ai ha toe fakamo’oni, ..

Lord Fusitu'a: ‘Eiki Sea ko e ki’i fakatonutonu. Kataki ko e fakama’ala’ala ko ia na’e ‘omai ‘e
he Minisita ‘i he’ene Lad, ‘oku pehé: He highlighted that he was not certain whether the Court
of Appeal in Teisina v Rex went as far as to abrogate the corroboration rule in sexual offences.
‘A ia ‘oku mahino ‘oku ‘ikai ke pau e tu’u ‘a e Lao ko e ‘uhinga ia ‘oku nau fokotu’u mai ai e
Lao.

‘Eiki Minisita Lao: Malo. ‘Oku ou fakamalo ki he .. ko e mo’oni ko e lau ia ‘o e hopo he ta’u
kuo ‘osi. Ko e lau € ko e hopo sula € ‘0 e 1999 pea ‘i he ta’u kuo “osi “oku kole mai ai *oku’ikai
ke fu’u mahino ki ai. Ko e ‘uhinga ia ‘o e kolé, ka ‘oku ‘ikai ke ‘uhinga ia ‘oku pehé katoa. Ko e
ngaahi hia katoa ko é ‘oku ‘ikai ke fie ma’u ia ha hopo ta pe ko e ha fua. ‘Oku ‘ikai ke fie ma'u
ai ha tohi fakamo’oni ia. “‘Oku lava pé ‘e he mamahi he me’a ‘o fakamo’ua pé ai. Ko e kolé ‘eni
ia ke kau mu’a é. ‘E kei kau pé. Ko e kole eni ia ke tu’'u mu’aa he’etau Lao. Ko e Lad pe ia.
Ko eni ‘oku talamai ‘i he Court of Appeal ko eni. Ko ia ‘oku ou kolé ‘Eiki Sea ‘oku ‘ikai ke ‘i
ai ha me’a ke tau tala’a ai heni. Ko e ha ‘a e me’a ‘oku tau hanga ‘o ‘omai ai ha toketa ke ha’u
‘o fakamo’oni ‘i he hopo koe’uhi ko e me’a fakamo’ui. Ko e ha ‘oku tau ‘omai ai ha polis
koe’uhi ko ‘ene experience. ‘Oku ‘ikai ke taulava ‘o ‘oange ki he Fakamaau ‘i he’ene taukei ke
me’a hifo pé ki he mamahi mo ne lava ‘o tala ‘oku mo’oni ‘a e me’a na’e hoko. Ko e kolé ia,
‘oku tau hanga ‘o ‘oange a faingamalie he ngaahi profession ko é . Ko e ha ‘oku ‘ikai ke tau
‘oange ai ‘a e faingamalie ko eni ki he kau Fakamaau. Ko ‘enau me’a eni ‘oku fai he ‘aho mo e
‘aho. Ko ‘eku kole atli ko ‘etau toki hanga pé eni ia e he Fale ko eni, ‘o fakalao’i codify kako e
me’a pé ia ‘oku hoko he taimi ni ‘i Tonga ni. Malo.

14



Sea Le’ole’o Komiti Kakato: Malo ‘Eiki Minisitd. Me’a mai Vava’u 15.
Fie ma’u ke fakalukufua ‘oua fakafo’ituitui hono fa’u Lao

Samiu Vaipulu: “Eiki Sea, ‘i he hopo ni ‘Eiki Sea, ko e fehu’i ‘i he fo’i Lao ni, ko e ha e me’a
na’e malava ai pé ‘e he kau Fakamau ki mu'a ‘o hangé ko eni ko e hopo ko eni na’a ku lave atu
ki ai? ‘O fai ‘a e tu’utu’uni kuo’ai ai ke liliu ‘i he ‘aho ni, ko e pehé ‘oku faingatd’aia ‘a e
Fakamaau. Na’e malava pé ia ‘Eiki Sea ‘o fakamahino ‘i he hopo ko ia ‘oku ou lave ki ai ‘i he
2006 ‘e he Tu’i Fakamaau Lahi ‘0 e “aho ko i4, ki he Hou’eiki Sula ‘o e hopo, ‘a e ‘ikai ke fie
ma'u ke ‘i ai ha taha ia ke ne toe fakapapau’i ‘a e fakamo’oni ko ia ‘a e taha launga. ‘Oku talamai
ke to’o ‘ae me’a lolotonga ko ia ‘oku lava pé. Ko e ha leva ‘a e me’a ‘oku ‘uhinga ai ‘e tau liliu
‘a e me’a. ‘Oku ou faka’apa’apa pé ‘Eiki Sea, ‘oku ou kole fakamolemole pé ki he ‘Eiki Minisita
Lao. He koe’uhi foki na’a ne fakatata foki ko €, mo’oni pé ‘ene me’a ko &, fakatata ko ha’aku
‘ofefine. ‘Eiki Sea, kapau te tau fa’u Lao pehé, ke ‘ai mai ki he’eku ongo’i ko ia ‘a’aku, ko e
koto faka’ofa “a e fonua ni he kaha’u. Koe’uhi ko ‘etau fa’u Lad ko ‘etau fa’u ki he fakalukufua
‘o e fonua mo ‘ene lelei fakalukufua. ‘Oua ‘e fa’u ki he’eku lelei *a’au. He na’a tau ‘osi kakato
‘i he paloti ‘i he Fale ni ‘i he ta’u kuohili ‘i he me’a ko ia ki he lelei fakafo’ituitui. ‘Oku tau
faka’amu ke tau ngaue’aki ‘i he fa’u Lao ‘o e fonua ni, tau fa’u ‘a e Lad ke fakalikufua, ‘oua te
tau ‘omai ‘etau fie ma’u fakataautaha ki heni, he ‘e faka’ofa ‘a e kaha’u ‘o e fonua ni, kapau te
tau ngaue’aki ia, ke ‘ai ‘eku taaufehi’a ki ha taha pea u fa’u ‘a e Lao koe’uhi ke fihia ai ‘a e taha
ko ia. ‘Oku ‘ikai ke u tui pehé. Ko ‘etau fa’u e Lad ko e malu’i ‘a e fonué fakalukufua. Malu’i
e melind mo e ma’uma’uluta ‘o e nofo ko € ‘a e fonud, ‘oua ‘e “ai koe’uhi ko e pehe, féfé kapau
‘e hoko ki he motu’a ni “Eiki Sea, tau’ai pé ‘a e me’aki he fakalukufua. Ko elelei ia koé ki he
tokotaha kotoa ‘i he fonua.

‘Eiki Minisita Lao: Kapau pé te ke toe me’a hifo ki he Kupu 3 kapau ‘i ha hopo pehé ‘e pehé
‘e he Fakamaau ke lave ki he ‘ikai ‘i ai ha fakamo’oni ‘a ia ‘oku fakataumu’a ke poupou’i ha
fakamo’oni pehé, kuo pau ‘e ‘ikai ke toe fie ma’'u ha sipinga mavahe. Ko e ‘uhinga lahi taha eni
‘oku ‘ikai ke fie ma'u ia ke ke hanga ‘o fakamamafa’i ki he kau suld, ‘oku ‘ikai ke toe ‘i ai ha
fakamo’oni kehe ke fakamo’oni’aki ‘a e fakamo’oni ‘a e mamahi. ‘Oku fie ma'u ia ke a’u ki he
taimi ko ia ‘oku’ikai ke toe ‘i ai ha fa’ahinga... ‘Oku hanga ma’u pé’e he kau Fakamau ‘o direct
kinautolu ke nau hanga ‘o talaange ke fakamo’oni, ke nau hanga ‘o tokanga’i ‘oku ‘ikai ke ‘i ai
ha toe fie ma'u. Ko e ‘uhingaia ‘o e ki’i tu’u mai’a e Kupu 3 pea ko e tanaki ki ai. Pea hangé
ko e me’a ‘oku ou lave ki ai. Ko e fie ma'u ko e kole ‘a e kau Fakamaal, ko e kole pé ka ‘oku
tali ‘e he Pule’anga ke ‘i ai mu’a, ke fakamamafa pau’i pé ia ‘oua ‘e tefito ‘i he hopo ki he hopo.

Samiu Vaipulu: ‘Eiki Sea malo ‘aupito e tokoni 'Eiki Minisita Lao. ‘Eiki Sea kau hoko atu Ki
he kupu 3. Ko e kupu 3 ‘i he tu’u ko ia he taimi ni ‘ae fakamo’oni ‘Eiki Sea, ‘e ‘ikai ke lava ke
fakamo’oni ha taha kaungahia ma’a e Talatalaaki, ke tukuaki’i ha faka’iloa. Ko ‘etau
fakakaukau pé ‘Eiki Sea kapau ‘e fakakaukau faka- tangata normal pé ‘ikai ha loea pé koha
me’a, fakakaukau ki ha ongo tangata na’a na 0 ‘o fai ha hia. Ta ko € ko e tama ko € ‘e taha na’a
ne fai ‘a e hia, tefito kae ‘alu ia ‘o fakamo’oni ma’a e Talatalaaki ke tukuhaki’i ha tokotaha ko é.
Talamai heni ke faka'ata. ‘Oku lolotonga tapu ia ‘i he Lao Fakamo’oni he taimi ni. Talamai ‘e he
Kupu 3 ko eni he Fakatonutonu ko eni, ke fakatonutonu ‘a e Kupu 126 ko ia ‘o e Lao
Fakamo’oni ke faka'ata ia ‘Eiki Sea. ‘Oku ne toe hulu’i mai ai ‘Eiki Sea ‘a e toe faingata’a ange
hono fakamo’oni’i ko hai totonu koa na’a ne fai ‘a e hia. He koe’uhi ko e tokotaha € ko e na’e
kaunga faka’iloa ‘e ‘omai ia ke fakamo’oni ma’a e faha’i ‘e taha ke tukuaki’i ‘aki e tokotaha.

'Eiki Minisitd Lao: Ki’i tokoni pé Fakafofonga ko ‘eku ‘uhinga pé ke ta ‘i he section tatau pe.
‘Uhinga pé au ki he Kupu 3 ‘0 e Kupu 11. Ko e Kupu 11 ‘oku tanaki mai kai ai, ‘oku 2 mo 3.
Ko e kupu 3 ko ena, ko e fetongi ia ko e .. Hoko atu ai pé koe ka ko e me’a tatau pea mo ia.
‘Oku ‘ikai koha fakahoko eni ‘i Tonga ni ha me’a fo’ou, ‘ikai. Ko mamani eni pea ko ‘etau
feinga eni ke ‘alu’alu hake ‘etau Lad ke tau ofiofi ‘i he ngaahi maama ‘oku ha’u mei he ngaahi
fonua mo’umo’ua mo maau ange Hangeé ko e lau, ‘oku ‘ikai ke ‘i ai ha fonua lelei ‘e lao kovi,
pé ko ha fonua kovi ‘e lao lelei. Ko e ngaahi fonua lelei ‘oku fakataha’anga lelei faka’ofo’ofa
hangé ko eni, ‘oku nau hanga ‘o fa’u ‘a e ngaahi lao lelei.

Lord Fusitu'a: Ko e ki’i tokoni pé ki he Minisita. Hangé pé ko e lave ko & ki he Palémia he
uike kuo ‘osi. ‘Oku mahino ’a e me’a ko ia, ka ‘oku ‘ikai ko ha ‘uhinga fakapotopoto ia ke to’o
ai ‘a e tau’atdina ‘a e tangata Tonga, mo ‘ene totonu faka-Konisitatone ki he fakamaau totonu.
Tuku ke me’a ‘ae ..

Tokanga ki he ngofua ke fakahalaia’i ha taha

Samiu Vaipulu: ‘Eiki Sea ko e kupu 3 ia ko & ‘0 e Lao Fakatonutonu ko eni ‘Eiki Sea. Ke
fetongi ‘ae kupu 126 ‘0 e Lao Fakamo’oni. ‘A ia ko e kupu 126 fo’ou ko eni ‘oku talamai leva
ia ai, Fakangofua ‘e ngofua ke fakahalaia’i ha taha ‘i he fakamatala fakamo’oni ‘o ha kaunga hia.
‘Eiki Sea, mei he kuohili a’u mai ki he ‘aho ni na'e te’eki ai ke ngofua ia, pea ‘oku ‘ikai ke
ngofua. Talamai heni to’o ‘a e fo’i me’asivi ko eni, kae faka'atd ke ha’u ‘a e tokotaha ko & ‘o
fakamo’oni’i ‘a ia kapau na’a na kaiha’a Ioua. Ke tukuaki’i ‘a e taha ko € kae hao ia. Ko e
‘uhinga ko ia ‘Eiki Sea ‘oku fu’u faka’ofa ..

Sea Le’ole’o Komiti Kakato: ‘Eiki Palémia, ko ho’o tokoni? Ko ho’o fakatonutonu?

‘Eiki Palémia: Ko e fehu’i, ne ke “osi fai ha hopo natula pehé ni fekau’aki mo e tohotoho? ...
<008>
Taimi: 1420-1430

‘Eiki Palémia: ... ‘ikai ko ‘eku ki’i fehu’i pé “a‘aku.

Samiu Vaipulu: ‘Eiki Sea ko e, ko e, ko e kupu ko eni ‘oku fai ai ‘a e talanoa ia ko eni ko e
kupu tolu kataki ‘Eiki Palémia ‘o lau hifo. ‘Oku ‘uhinga ia ki he fakatonutonu ‘a e kupu 126

‘oku lolotonga fakahoha’a ki ai ‘a e motu’a ni ‘Eiki Sea.

Fehu’ia tu’unga pelepelengesi ‘o e natula ‘o ha hopo

‘Eiki Palémia: Sea ko ‘eku fehu’i ko e me’a ko & ‘oku mahino kiate al ko e pelepelengesi.
‘Oku mahino ‘aupito pé fakamo’oni, ‘ikai ke ‘i ai ha taha ia ‘e ta’etui ki ai he tépile ko eni. Fie
ma’u ‘a e fakamo’oni ia ke fakamo’oni’i pau ‘a e, ka ko e ‘uhinga ko u fanongo ki he lea ko e
pelepelengesi ‘oku ngaue’aki he Fakamaau kau Fakamaau ko é ‘oku nau kole mai. K& ko e me’a
ia ‘oku ou fehu’i atu ai pé ‘oku, ko e hd ‘oku ongo’i ai, hd e me’a ‘oku ongo’i ai he kau

Fakamaau ko eni ‘oku ‘osi mahino pé kia nautolu ia e me’a ko ena ‘oku ke malanga’i ‘oku ‘ikai
ke ta’emahino ia kia nautolu.

Ka ‘oku ‘i ai “enau ongo’i ‘e nautolu ko e me’a ko eni ‘oku pelepelengesi pea ‘oku nau kole mai.
‘Oku ‘ikai ke nau kole mai nautolu ke tau fakata’e’aonga’i ‘a e me’a ko ena ‘oku ke ‘uhinga ki
ai. ‘Oku ou tui ‘oku mahino pé kia nautolu. Ko ‘enau kolé ‘a nautolu he makatu’unga he
pelepelengesi mo e natula ‘o e keisi. Tau fakatata kapau ko ha keisi ‘oku fie ma’u e fanga ki’i
tamaiki iiki. Ko u tui ko e ‘uhingé ia ka ‘oku ‘ikai ke u tui au ‘oku ta’emahino ki he kau
Fakamaau. Pea ‘oku mahino ki he tépilé ia ko eni ‘a e me’a ko e fakamo’oni. Tui mautolu tui e
motu’4 ni ia ki ai. Pea ‘oku ou, ko u fie talanoa atu au ki he pelepelengesi.

Sea Le’ole’o Komiti Kakato: Malo “‘Eiki Palemia. Hoko atu VVava’u 15 toe ho miniti ‘e fitu.

Samiu Vaipulu: Sea na’e toki kamata ni pé Sea sai pé. Si’i ko e Sea eni ia ‘oku fu’u fefeka
‘aupito ia.

Tokanga ki he ngaahi me’asivi ‘o e tu’uaki’i

Sai “‘Eiki Sea mahino pé ‘a e me’a ia ko é kapau ko e, ko e anga é ‘o e fakakaukau. Kae kehe ko
e anga ia ‘0 e me’a ko & ‘oku ‘omai. Ka ko ‘etau tui ‘Eiki Sea ko e fatongia eni ‘o e taha
talatalaaki pé ko e taha mamahi ke fakamo’oni’i ‘a ‘enau tukuaki’i ko € ‘oku fai. Kapau levate
tau to’o ‘a e ngaahi me’a sivi ko eni ‘o e ngaahi tukuaki’i, ‘e malava noa pé ia ‘Eiki Palémia ke
nofonofo pé ha taha ia pea ne tukuaki’i ha taha. Tukuaki’i pé € ia na’e fai ha fa’ahinga hia pea
fai pé ‘a e me’a ko eni kuo ‘osi hanga ‘e tautolu ia ‘o faka’ata.

Ko u kole fakamolemole au Sea ki he Feitu’u na mo e Hou’eiki Komiti Kakato ke tau toe vakai’i
lelei. Ko e ha e me’a ‘oku fononga mai eni ‘etau Lao Hia mei he ngaahi ta’u lahi pea ‘oku fai e
ngaahi hopo hangé ko & ne u lave ki ai. Ne fai mai he kau Tu’i Fakamaau Lahi ki mu’a a’u mai
ki he ‘aho ni ‘oku kei ma’uma’uluta pé. Ko e ha e me’a ‘oku tau to’o ai ? Pea hangé ko & ko e
me’a ko & ‘a e Fakafofonga Nopele ‘i Niua ko e taha foki ia ‘o e ngaahi kupu ‘o e Konisitatoné
he ‘ikai ngofua ke tau fa’u ha lao ke to’o ai ha tau’ataina ha taha ka te u tuku pé heni ke toki
me’a mai ‘aki ‘e he ‘Eiki Fakafofonga Nopele ko é fakafofonga’i e ongo Niua

Ko ia ‘Eiki Sea ko e me’a ia ‘oku tuku atu ki he Hou’eiki Komiti ke nau me’a lelei pé ki ai. Tau
fa’u e lad tau fa’u ke fakalukufua mo malu’i ‘a e totonu ‘a e tokotaha kotoa pé. ‘lkai ko ha taha
ke te “ita ki ai pé “‘oku ‘i ai ha’ate loto mamahi ki ai pea ‘ai ke liliu ‘a e lad koe’uhi ke fakafihia’i
e tokotaha ko ia “Eiki Sea. Malo ‘aupito e ma’u taimi “‘Eiki Sea.

Sea Le’ole’o Komiti Kakato: Malo Vava’u 15. Me’a mai Hou’eiki Nopele ‘o Niua

Fokotu’u ke fakafoki Lao Fakamo’oni Hia

Lord Fusitu’a: Fakamalo atu ‘Eiki Sea. ‘Eiki Sea ‘oku, ko u fokotu’u ki he Pule’anga
Fakamolemole pé ‘Eiki Minisita. Pea ‘oku ou fokotu’u atu fakafoki atu e lao ko eni. *Oku ‘ikai
ke fakapotopoto pea ‘oku ‘ikai ke kau pea fakakaukau lelei mo e lelei fakalukufua e fonua peako
e ngaahi makatu’unga eni. Ko eni na’e ‘osi me’a atu ‘a e fika 15 ‘e ala halaia ha tonuhia ‘i
he’etau hu’u he halanga ko eni k& ‘e toe ala hoko pé ke tonuhia ha halaia he fo’i lao ko eni. Pea
‘oku fai ‘aki ‘aefuakoé ...

‘Eiki Palémia: Fakatonutonu atu.k
Sea Le’ole’o Komiti Kakato: Fakatonutonu.

‘Eiki_Palémia: Pé ‘oku mahino e fo’i la6 ‘oku ‘uhinga pé ki he keisi pelepelengesi. Ko e
fakamatala ko eni ‘oku tau fanongo ki ai ‘oku ne to’o fakalukufua mai mo e ‘U hia kehé. Ko u
kole atu tuku e ‘T hia kehe ka tau nofo he fo’i hia pé ko eni ‘e taha ko eni ‘oku pelepelengesi.

Lord Fusitu’a: ‘Eiki Sea, ‘Eiki Sea ko fé ‘eku hala? Nau, ko u kei lolotonga lau pé ki he lao
fakaangaanga ko eni ‘oku tau lau ki ai ?

Sea Le’ole’o Komiti Kakato: Hoko atu koe Hou’eiki.

Malava ke halaia pea tonuhia ha taha halaia

Lord Fusitu’a: Ko ia ‘e ala fakahala’ia’i ha taha ‘oku tonuhia pea ala fakatonuhia’i ha taha
‘oku hala’ia. Tau fai ‘aki e fua ko é ‘o e Minisita na’e fai ‘i he uike kuo ‘osi. Ko e Fakmau ko
‘ene ngaue faka’aho ke ne sivi’i ‘a e mamahi pea mo e faka’iloa. Pea te ne mea’i lelei pé ‘e ia
kapau ko e tama ko € ko ha hia ‘e fai “aki pé ‘ene fakafuofua. ‘A ia te tau ala pehé ka sio atu ia
ki ha tama ‘oku ‘ikai ke ne ma’u ‘e ia ‘a e hisitolia ‘o e tama ko eni ko ha hia te ne fakatonuhia’i
ia ‘e ia kae fakahala’ia’i e mamahi tu’unga he ‘ikai ke ‘i ai ha fakamo’oni pau. Fai ‘aki pé ‘ene
fo’i sivi ko ia. ‘A ia ‘e ala hoko 10 ua pé. Halaia ha tonuhia pea tonuhia ha hala’ia. Ki he
motu’a ni ‘oku ‘ikai ke fakapotopoto ia ‘Eiki Sea. Ko hono ua...

‘Eiki Minisita Lao: Ka u toe ki’i tanaki atu ai pé kae toki hoko atu. ‘E ‘ikai ko e ki’i lao ko eni
‘Eiki Sea pea mo e Hou’eiki. ‘E feinga ‘a e Fakamau ki he lelei taha ‘omai e ‘0 fakamo’oni. Ka
ka faifaiangé ‘oku ‘i ai ha ki’i keisi mou manatu’i ko e lahi taha he ‘0 keisi ko eni ‘oku one to
one basis. Ko e, ko e tangata, ko e fu’u hia mo e ki’i “‘anga’anga. Pea ka faifaiangé ‘o ‘i ai ha
keisi ko ‘etau ‘alu eni ki he wesinary pea ‘e lava pé he’ene taukei ke ne hanga ‘o ‘ikai ke toe fie
ma’u ha fakamo’oni te ne ma’u heni. ‘Oku ‘osi ‘i he lao na’a ku toki lau ni atu pé eni ‘oku
talamai he ngaahi keisi ‘e ni’ihi ‘oku ‘ikai ke ‘i ai ha lave ia ‘i Tonga ni, keisi, ko e fie ma’u eni
ke tohi’i a he’etau la6. Ko e kolé pé ia. Fakapotopoto fakatatau pé pea mo e tu’utu’uni malo.

Taukave ‘ikai fa’u e Lao ke fakafaikehekehe’i ai ha taha

Lord Fusitu’a: Ko u fakamalo atu ki he ‘Eiki Minisita ‘i he’ene toe poupou mai pé ki he’eku
poini he ‘oku hangé ko eni. Tau ‘ai fakatata pé heni. Kapau ko e ‘Eiki Minisita ko ha tangata
‘oku ‘i ai ‘ene hisitolia mo e kakai fefiné ko e fakatata pé ‘oku ‘ikai ko ha tukuaki’i ‘oku ‘ikai ha
me’a pehé ia ko e anga pé hypothetic. Pea pehé mai he Fakamaal tama ko eni ko e hia ia ‘oku
‘osi pau ‘oku halaia ia. Kapau te tau fua ‘aki e me’a sivi ko ia ‘e ala hoko ke fakahala’ia’i ha
taha pehé ‘oku lolotonga tonuhia. Ko e ‘uhinga ia ‘oku ‘ikai ke u tui ki ai makatu’unga ‘uluaki
ia

Makatu’unga hono ua me’a ko € na’e me’a mai ‘aki ‘e 15 ‘oku ‘ikai ke toe veiveiua ia ko e
makatu’unga sivi fakalao e fonua ni ‘i ha hia. Kuo pau ke ope atu ‘i he toe veiveiua beyond the

reasonable doubt ... pea ‘oku hanga ‘e he lao fakaangaanga ko eni ‘o to’o e totonu ko ia, fa’ao ia
mei he tangata’i fonua mo e féfine’i fonua Tonga kotoa. Pea ‘oku ‘ikai ke totonu ia “Eiki Sea.

Ko hono tolti pea ko hono kanoni ‘eni. ‘Oku monuka, monuka ai ‘a e Konisititone ‘Eiki Sea.
Nau lau atu ‘i he uike kuo ‘osi ka te u toe ki’i lau atu pé kataki pé ‘Eiki Minisita. “ ’E tatau pé ki
he kakai kotoa pé ‘a e Lao ‘o Tongd Peako e s£seti hono ua ‘e anga, ‘oku anga pehé ni, “’E
‘ikai fokotu’u ha lao ‘i he fonua ni ki ha fa’ahinga pea tuku ha fa’ahinga ka ‘e taha pé ‘o mamafa
tatau pé ki he kakai kotoa pé ‘o e fonua ni.

Ko e fo’i lao fakaangaanga ko eni ‘oku ne hanga ia ‘o fakafaikehekehe’i ‘a e ongo kalasi faihia
‘e ua. Na’e pehé, na’e pehé ‘e ...

‘Eiki Minisita Lao: Ki’i tokoni atu.

Lord Fusitu’a: Kataki ‘oku ‘ikai ke tali, ‘ikai ke tali ‘a e tokoni ki’i me’a hifo ki lalo.

‘Eiki Minisitd Lao: Fakatonutonu. Ko elao ko iata kamata mei he kupu fa. Ko e ha’u ko é ‘a
e Konisitatoné he 1875 ha’u ai pé mo e milila ko eni. Ko hono ‘uhinga he na’e fua talite ko é ‘a
Tonga ni ia pea mo Siamane ha’u pea, ‘i ai hono ‘i lao kehekehe ki he kau muli kehekehe kau
Tongéa kehekehe ki he Hou’eiki kehekehe ki ha’a me’a vale. Ko e ‘uhinga ia e ki’i lao ia ko eni
kupu fa. Na’e tali pé ia he uaafe ‘i he ‘aho fa ‘0 Novema 1875. Ko e ‘uhinga ia ‘a e lao ko eni.
Ko e ki’i lao ko eni ia hala ke ‘i ai ha kehekehe. ‘A eni ‘oku ou talaatu ‘oku ‘ikai ke fie ma’u ke
toe ‘i ai ha fakataha ke fakamo’oni ...

Lord Fusitu’a: Ko e ha ‘a e hal ‘Eiki Sea “oku fakatonutonu ?

‘Eiki Minisita Lao: Ko ho’o fakatonutonu pé ko ho’o tokoni. Kapau ko ho’o tokoni pea ke toe
me’a hifo peé ki lalo.

Lord Fusitu’a: ‘Ikai ko e Feitu’u na ‘oku fakatonutonu pé ko fé me’a ‘oku fakatonutonu
he ‘oku hala e me’a ‘oku ke me’a mai ‘aki. ‘E ‘ikai fokotu’u ha lao ‘i he fonua ni ki ha fa’ahinga
pea tuku ha fa’ahinga ka ‘e taha pé mo mamafa tatau ki he kakai kotoa pé ‘o e fonua. Na’e ‘i ai e
pehé ‘a e 15 he uike kuo ‘osi. Sai ko e beyond the reasonable doubt ... ‘e sivi’i ai e kau hia ko &
pea me’a mai he Feitu’u na sai pé ko e hia pé ko eni pea apply ki ai ‘a e lao ko é&. ‘Oku ke toe
poupou’i mai pé ‘e koe ‘a hono fakafaikehekehe’i ...

<002>
Taimi: 1430-1440
Lord Fusitu’a: ... ‘a e ngafa e lad ki he ongo hia kehekehe ‘e ua ‘0 monuka ai e kupu 4 e

Konisitatoné. ‘Oku ‘ikai ke to e veiveiua ‘oku monuka e kupu 4 e Konisitutoné. Ko e to e me’a
‘e taha “Eiki Sea.

‘Eiki Minisita Lao: ‘Al ka u to e hoko atu ai pé ai. Ki’i tokoni pé. Hangé ko e me’a na’a ku
tala atu. ‘Oua ‘e fa’a to’o mai e me’a kehe ‘o “ai ki he me’a kehe. Ko e kupu 4 e Konisitutone

‘oku ‘osi ‘asi pé ai. Lao tatau ki he muli mo e Tonga, Hou’eiki mo e tu’a. Ko e lad pé ia, ko e
kamata ia. Ko eni ia ko e ‘0 evidence. Ko e Evidence Act pea ko e ‘omai eni, ‘a eni nau tala atl
ko e ‘U lao ko € “oku ...(kovi ‘a e ongo)... ha collaboration iaai.

Lord Fusitu'a: Fakatonutonu “Eiki Sea. Ko e fakatonutonu atu ki he fakatonutonu.

Sea Le’ole’o Komiti Kakato: Me’a mai.

Lord Fusitu'a: “Oku ne hanga ‘o fakafaikehekehe’i ‘a e ongo kalasi hia ‘e ua. Kapau ‘e fai ‘e
he tokotaha ko & ‘a e hia, fakatatau ki he lao ko eni, ko e makatu’unga pé€ ko e standard fé ‘e
sivi’i’aki. Kapau ‘e fai ‘e he tokotaha ko & ha to e hia kehe. Ko e makatu’unga fakalao € pé ko e
standard ‘e sivi’aki. ‘Oku kehekehe ‘a e apply e laé ki he ongo sino ko ia ko e ‘uhinga ia ‘oku
monuka ai e kupu 4 e Konisitltoné.

Ko e to e me’a ‘e taha ‘oku fai ki ai e hoha’a ‘Eiki Sea. Ko e lao ko eni, hangé kiate au na’e
‘omai he uike atu, lao fakatonutonu ko eni. Pea ko e lao fakatonutonu ko eni ‘oku ne to’o e fie
ma’u ki he fakamo’oni pau. ‘Ohovale pé kuo fakavavevave’i mai ‘i he Tu’apulelulu kuo’osi ‘a e
lao fakatonutonu fika 7, ‘a ia “‘oku ne hanga ‘o to’o e palovaiso ko é “i he 126 mo e 127 ‘0 e Lao
ki he Ngaahi Hia. Te u tala atu e ngaahi ‘uhinga na’e toki fakavave’i mai ai. He ko e
fakatonutonu ko € ki he Lao ki he Fakamo’oni, ‘oku fehangahangai ia mo e lao ki he ngaahi hia
‘A ia ko e ha e ‘uhinga na’e toki fakato’oto’o mai ai ‘Eiki Sea. Ko e ngaahi ‘uhinga pe, na’e
ta’omia he kau fa’u lad ‘o ‘ikai ke nau mahino’i ‘oku ‘i ai e fehangahangai mo e lao ko &, pé na’e
‘ikai ke nau lau e lad, pé na’e ‘ikai ke nau mahino’i pea nau toki fakatokanga’i hake pé he
Tu’apuleluld ‘o fakavavevave’i mai e lao ko ia. Na’e ‘i ai e fehu’i ai ‘Eiki Sea e komiti he uike
kuo ‘osi. Ko e ha koa ho’omou me’a ‘oku fai he ngaahi va’ae ....

Sea Le’ole’o Komiti Kakato: Fakatonutonu ‘Eiki Nopele kataki.

'Eiki Tokoni Palémia: Malo Sea e ma’u faingamalié. Hifanga pé he fakatapu kuo ‘osi aofaki.
Ko e fakatonutonu ia Sea ki he fakatonutonu ko eni ‘a e Fakafofonga Nopele ‘o Niua, ki he’ene
interpretation pé ko ‘ene faka’uhinga, ‘oku monuka ‘a e Konisittone fika 4. Ko e fakatonutonu
ia ‘oku mau pehé ‘e mautolu ‘oku ‘ikai ke monuka. Kapau te ke toki ‘ai ha’o judgment call ‘a
koe, ka ko ‘emau tui ‘a mautolu ia mo e me’a ‘oku mau tu’u ai, ‘oku ‘ikai ke monuka he ko e
‘uhinga e Konisitatone kupu fika 4 ia, ke hanga ‘o faikehekehe’i ha taha ‘i he sosaieti. ‘Oku ‘ikai
ko e hia ki he hia, hangé ko ia na’e me’a ki ai e Minisita Justice. ‘O kapau ‘oku fie ma’u ia ha
point of order hé, tonu ke ke clarify mai ‘e koe Sea pé ‘oku tali ‘ene fakatonutond.

Lord Fusitu'a: Fakamald atu ki he tokoni ‘a e Tokoni Palemia, ka ‘oku ‘ikai ke to e veiveiua
ia, ‘oku ne hanga ‘o fakafaikehekehe’i e kalasi ‘e ua. ‘Oku ‘ikai ke pehé mai e kupu, pé ko e
kalasi fakasosiale pé ko e kalasi faka tukuaki’i fai hia.

'Eiki_Tokoni Palémia: Sea, kole atu ke, ha ha’o call heni, he ko e fakatonutonu, tonu ke ke
fakamahino mai pé ‘oku tonu e fakatonutonu.

Lord Fusitu'a:  Kapau ‘oku fie ma’u ‘e he Feitu’'u na ke tuku ha faingamalie ke ‘ai mai ha
fale’i fakalao kae tuku ke fakahoko e malanga ‘a e motu’a ni. Ha pé ha me’a ‘a e Feitu'u na.

Sea Le’ole’o Komiti Kakato: Malo “aupito Hou’eiki. ‘1o, ko e fakahoko atu pé, ko u lave’i pé
me’a ko eni ‘oku me’a ki ai e Tokoni Palémia. Ko e ‘uhinga he ‘oku ‘ikai ke hanga ‘e he fo’i
konga fakatonutonu ia ko eni ‘o fakafaikehekehe’i ha fa’ahinga tu’unga. ‘Oku mahino ‘aupito e
me’a ko ia ‘oku me’a mai ko ia ki ai. Pea ‘oku mahino pé me’a ko ia ‘oku ke me’a ki af
Hou’eiki, ‘e Hou’eiki Nopele ko eni ‘0 Niua, ‘a e me’a ko ena ‘oku ke me’a ai, ko e “uhinga ‘oku
tatau pé lad ki he tokotaha kotoa pe.

Lord Fusitu'a: Ko ia ‘Eiki Sea. Ka ko e fakahoha’a ‘a e motu’a ni he ko e pehé ko € ‘e he lad
he ‘ikai ke hilifaki e lad ki ha fa’ahinga kae tuku ha fa’ahinga, ‘oku ‘ikai ke ne fakafaikehekehe’i
fakakalasi fakasosiale ... kapau ‘oku ‘ikai ke fakafua hia..... ‘Oku tu’u ‘ata pé faka’uhinga ia
Sea.

'Eiki Tokoni Palémia: Sea na’e ‘osi fokotu’u atu ‘anenai he kapau ‘oku ‘ikai ke, ‘oku te’eki ai
ke ‘i ai ha ruling ‘a e Feitu’'u na ki he ... pea hangé pé ko e kole ‘a e Nopelé, pea tuku a e fo’i
topic ko ia ke toki ‘omai ha advice independent ki he Feitu'u na ke mahino ai kae ‘oua te tau to e
I0loa ai. Ko ia pé Sea. Malo.

Sea Le’ole’o Komiti Kakato: Malo “Eiki Tokoni Palémia.

Lord Fusitu'a: Kapau ‘e toki ‘ai mai ha fale’i fakalao ki he Feitu'u na kae tuku ke fakahoko e
malangaia.

Sea Le’ole’o Komiti Kakato: Malo 'Eiki Nopele. Me’a mai Fakafofonga Nopele Vava’u.

Lord Tu’i’afitu: Sea ko e ki’i faka’uhinga pé ‘a*aku ke mahino ange ‘a e anga ‘a e feme’a’aki
he ko u lave’i hifo ko eni mo e me’a ‘a e ‘Eiki Minisita. ‘E founga féfé ke tonu ha me’a, ‘aki ‘ete
ongo’i. ‘Oku ‘i fé fakamaau totond. ‘E lava nai ‘ete faka’uhinga’i ‘a e 1ad ‘i he’ete tui, ‘i he’ete
ongo’i ‘o tonu ai. Pé ko ‘ete faka’uhinga’i e lad mei he me’a ‘oku hiki ko e tefito’i lao, kae lava
ke fakahoko ai ‘a e tu’utu’uni. Ko e anga ia ‘eku faka’uhinga ‘a‘aku. ‘Oku ‘i fé me’a ko e
konisénisi, ‘oku ménava ai e lad, ‘oku ‘i ai e fakamaau totonu, justice. ‘Oku ‘i fé ai ‘a e ‘uhinga
tefito ‘o e fakamaau he me’a ko e ma’a, ‘ulungaanga. He ko e fo’i ‘ulungaanga eni ‘oku fai ko ia
hono fakamaau’i ko eni, virtue . Ka ‘i ai ha fo’i me’a kuo tau tui ko e mo’oni, he’etau
‘ulungaanga, ko e fo’i ‘ulungaanga ia. ‘E lava ia ke tau lau ‘e tautolu ko e fo’i ‘ulungaanga ia ‘e
mali ‘a e natuld mo e me’a ‘oku ‘ikai ha mai. Kapau leva te tau hanga ‘o faka’uhinga’i’aki ‘a e
la6 he me’a ‘ikai ha mai, ko e ongo’i.

‘E féfée, hangé ko e fa’a me’a ‘a e “Eiki Palémi&, ko fé tama’imata ‘o e justice ‘i he ongo’i. ‘Oku
hangé pé ko e ngaahi me’a “oku tau tui ki he ngaahi tohi ka tau hanga ‘o faka’uhinga’i. Ko ‘etau
tui ki he folofola he’etau ‘ilo’i “a e lea “oku hiki ai ‘a e fakamo’oni, ‘o e tala fungani ‘o0 e mo’oni
‘a e tokotaha na’a ne pu’aki ‘o ‘ikai ko e ongo’i ‘a e tokotaha na’a ne hanga ‘o hiki ‘a e
mahu’inga ‘o e mo’oni ‘o e tokotaha ko i ke tau hanga ‘o faka’uhinga’i’aki ‘a e mo’oni.

Kiate au ‘e Sea, ko e me’a ko e interpretation, ‘oku pau ma’u pé ia ke lele ‘a e konisénisi ‘o e
faka’uhinga ‘i he tefito’i led, ‘uhinga ‘o e lea pé ko e statement, ha e me’a he ‘ikai ke fepaki ai ha
fo’i kalama kae tonu ‘a e ‘uhinga’i ‘o e lad. Ko ‘ete context. Ko e ‘uhinga e context ia ko ‘ete
ongo’i ‘o fefakakau’aki mo ia. Ko hai kita mo e mo’oni he’ete pehé ‘oku tonu he’ete ongo’i.

21



‘Oku ‘i fé ‘a e mahu’inga ‘o e mo’oni, what is truth. Ka ‘oku ‘ikai ko e faka’uhinga’i’aki ‘a e
realistically, ‘a e faka’uhinga’i ‘a e fakakaukau ‘a e tangata he’ene reasoning, kae tuku e mo’oni,
he ‘ikai tonu ‘a e fakakaukau ‘i loto he me’a ta’eha mai, ke te tala’aki he’ete ongo’i ko ha fo’i
mo’oni ia.

Sea, kiate au, ka tau tuku ‘a e me’a “oku tohi’i he lao, kae fai’aki e faka’uhinga ‘a e tangaté, kiate
au, ko e fo’i ‘uhinga fakamamani lahi talu mei he kamata e fa’unga e akd he filosofia ‘o Kalisi,
na’a tau pehé ko e me’a fua ‘a e tangatd, ‘i hono ‘ulungaanga fakaetangata fakaenatula. Ko e
fehu’i eni, ‘e lava nai ‘e he tangata ke tau fangatua pea mo e natula ‘i tu’a ‘i he fakamaau ‘a e
tangata ko e me’a ia?, Ta ‘oku ‘ikai ke mo’oni ia. Ko e me’a fua hono hokd eni. ‘E tonuhia
ma’upé malohi, ‘o ‘ikai to e fehu’ia. ‘E ‘i fé ‘a e fakamaau totond mo e ongo’i, ‘e tonu ai ‘a e
fakamaau’akie ongo’i ‘a e tonuhid, ‘e tonuhia ma’u pé ‘a e malohi, might is right, man is the
measure of everything. ‘Osi siofi fakalosika eni. ‘Oku ‘i ai mo hono ngaahi fallacy logical
proposition ke tau hanga ‘o draw e true mei loto, ‘e makatu’unga pé false mei ha me’a “oku true
ka ‘e false pé false ‘i he me’a “oku hala. Ko e fakamaau totond, he ‘ikai fio ‘a e mo’oni pea mo e
human nature he ‘uhinga ‘o e ongo’i. ‘I ai e lea ‘a e tangata Falanisé, tangata ko Rene
Descartes...cogito ergo sum, | think therefore | am. Ko e fo’i | am ko i4, ko au, he’eku ‘ilo’i,
‘oku ‘i ai ai ha mo’oni, think. Ka fakaht e fedl al, | fedl...

<001>
Taimi: 1440-1450

Lord Tu’i’afitu: due therefore | am, tonu nai pé ‘oku hala ‘a e fo’i proposition? Sea, ko e
mo’oni ‘oku ‘i he mo’oni pé ia. Ka ko e mo’oni he ‘ikai tu’u ma’u ha mo’oni ‘i he mamani ...
Ka ko e fakamaau totonu ‘e kei nofo pe ia ‘i he me’a ‘oku tau tui ‘oku tau tohi’i pea nofo kotoa
ai ‘a e wealth, ‘a e habitat ha fonua ko e fo’i “ulungaanga ia ke hoko ko ha fo’i ‘ulungaanga ma’a
ke ofiofi he “oku ‘ikai ko ha ‘Otua kitautolu ke tau fakamaau’i “aki “etau ongo’i. Ko ia pé Sea e
ki’i fakahoha’a. Malo.

Penisimani Fifita: Sea ...

Sea Le’ole’o Komiti Kakato: Malo Nopele.

Penisimani Fifita: Sea ...

Sea Le’ole’o Komiti Kakato: ‘E, Lelenoa kataki, ‘ai ke ki’i faka’osi mai ai leva ‘a, Hou’eiki
Nopele Niua kae toki hoko mai.

Tui monuka kupu 4 Konisitatone

Lord Fusitu'a: Malo Sea. Sea ‘i he tui “a e motu’a ni ‘oku ‘ikai ke toe veiveiua ‘oku, ‘oku
monuka ai e Konisititone Kupu (4) kae tuku’i ki tafa’aki ‘o hangé ko e fakapa ‘a e Tokoni
Palémia, ka te u fakaha atu ‘Eiki Sea. ‘Oku nasinasi mai ‘a e kau Loea ‘a Tonga ni ki he Lao
Fakatonutonu ko eni. ‘Oku mea’i ‘e he Fika 15. ‘Oku nau sio mai ‘a e kau Loea Taukapo ko e
founga eni ia ke faka’ilo ‘aki e Pule’anga ‘a e to’o, to’o e totonu ko é ‘a e kakai ‘o e fonua. To’o
e totonu ki he fakamaau’i mei he toe ope atu he veiveiua beyond unreasonable doubt, to’0 mo

‘enau totonu ki he, faka-Konisitltone ke tatau kotoa e loea. Ko mautolu kau loea e fonua ‘oku
mau nasinasi mai ki ai ‘e ma’u ‘emau vahe ‘a mautolu mei he ‘0 hopo ko ia. Pea ‘e totongi ia ‘e
he Pule’anga ‘oku ‘ikai ko e Pule’anga ia ko e si’i kakai e fonua te nau fua ‘a e me’a ko eni “Eiki
Sea, he ko e ‘uhinga ia ‘oku ou kole atu ai ki he, ki he Minisita mo ‘ene Potungaue, nau
fakakaukau’i fakalelei pea fakafoki atu ‘a e lao ko eni pea nau toe ki’i tokanga. ‘Oku hangé ko
‘eku lave ko é *anenai, ko e, ko e Lao Fakatonutonu ko é ‘e taha na’e fakah( mai ‘aki eni, ‘oku
ne hanga ‘o to’o e palovaiso ko é ‘i he Lao ki he Ngaahi Hia. Ko e tu’u ko é e Lao Fakatonutonu
ki he Fakamo’oni ‘oku pehé, ‘e ‘ikai fie ma’u ha kaunga fakamo’oni ‘o ha fakamo’oni ‘o ha
mamahi ke fakahalaia’i ‘aki ‘a e faka’iloa. Ko e tu’u ko & 126 mo e 127 ‘a e Lao ki he Ngaahi
Hia, ko e moa “uli’i ‘a e kau fefine “aki ‘a e fakamana’i pé mo e moa ‘uli’i ‘a e kau fefine. ‘Oku
‘i al ‘a e palovaiso he I1oua e ongo kupu’i lao ko ia ka ‘e ‘ikai mo’ua ha taha koe’uhi ko e kupu ni
‘i he fakamo’oni ‘a ha taha, tokotaha pé kae ‘oua ‘oku poupou ki he tokotaha ko ia ‘aki ha
fakamo’oni mamafa kehe ‘oku kau ki he faka’iloa. ‘Oku hangé ia ko ‘eku fakatokanga ‘anenai,
ko e ‘uhinga na’e fakavave’i mai e Lao Fakatonutonu ko eni he Tu’apulelulu, he ko e ngaahi
‘uhinga ko eni, na’e ta’omia ‘o ‘ikai ke nau lau e lao ‘0 mahino ‘oku fehangahangai mo e Lao ki
he Ngaahi Hia pé na’e ‘ikai ke nau mahino’i e lao. Ko e kotoa ‘a e ngaahi ‘uhinga ko & ‘oku
fakaloloma ia ki he motu’a ni “Eiki Sea. Na’e ‘i ai e fehu’i ‘a e Sea he uike kuo ‘osi ‘ae mai ‘ae
tu’utu’uni na’e fuhifuhi peesi ‘a hono fakatonutonu pea fakafoki ki he Pule’anga. ‘A ia ne fehu’i
‘0 pehé, ko e lao ‘oku ‘alu mei he Potungaue ki he Potungaue Lao ki he Komiti Lao e Pule’anga
ki he Kapineti pea toki ha’u ki he Fale ni, toe ki’i tokanga ange mu’a ki ho’omou fatongia. Ko e
‘eke “‘a e “Eiki Sea na’e pehé, ko e ha koa ho’omou ngaue, ‘0 va’a ko eni ‘a e Pule’anga ‘oku fai?

'Eiki Minisitd Lao: Fakatonutonu.

Lord Fusitu'a: Kapau ko hono ‘atunga” € ‘Eiki Sea ko e ha ha’atau falala ki he tefito’i
fakakaukau ...

Sea Le’ole’o Komiti Kakato: Ki’i fakatonutonu ena ‘Eiki Nopele.

‘Eiki Minisita Lao: Ko ‘eku fakatonutonu me’a pango ia ko e teuteu mai € ‘e he tamaiki, fo’i
‘ulu é hafanga he fakatapu ki he Hou’eiki, ‘e fiha na’e mole hono taimi. Na’e ‘ikai ko ha me’a
eni ke, ko e toki teuteu pé ‘aneuhu pea fakaht mai, nofo &, ko e fu’u me’a katoa ko eni nau hanga
teuteu pea ‘omai, ‘oku ‘ikai ko e faifai noa’ia, ka ko e ‘U proviso € ‘e hoko atu ai. Ko e me’a pe
ia ‘oku tau lolotonga fai ‘i Fale Alea ni. Kuo tau review e lao, pea ‘oku pau leva ke ‘i ai e
consequential, amendment e ‘U lao, ko eni ko e nomolo pe ia. ‘Oku ‘ikai ko e fakavavevave’i mai
eni tupu ‘i ha ta’etokanga. ‘lkai, ko e nomolo pe ia ‘etau ngaue, he ‘ikai ke mu’omu’a e saliote
he hoosi. Ko e hoosi eni “oku tau lele ai hufanga he fakatapu ...

Sea Le’ole’o Komiti Kakato: Mo’oni “aupito e fakatonutonu.

Lord Fusitu'a: Kataki ...

Sea Le’ole’o Komiti Kakato: Me’a mai “‘Eiki Nopele.

Fokotu’u fakafoki Lao Fakamo’oni Hia ke fakalelei’i

Lord Fusitu'a: Malo ‘Eiki Sea, ‘oku ou fakamalo ki he fakatonutonu ka ‘oku ne toe poupou’i
mai pé ‘e ia ‘eku poini ‘a’aku ‘Eiki Sea ‘a e fehalaaki ko & ‘enau ngaue, ‘a ia ‘oku ‘oatu ‘a e
fakamalo lahi ki ai. Ko ia ai ‘Eiki Sea ko hono aofangatuku ‘oku ou kole ki he Pule’anga,
fakamolemole pé ‘Eiki Minisita, fakafoki atu toe fakakaukau lelei ange ki he lao ko eni “oku
‘ikai ke tui e motu’a ni ‘oku fakapotopoto ke lelei ki he fakalukufua ‘i he lolotonga ni fakatatau
ki he ngaahi totonu “‘oku ne alasi e tangata’ifonua Tonga. Malo “Eiki Sea.

Sea Le’ole’o Komiti Kakato: Hou’eiki Nopele, me’a mai Tongatapu 9.

Penisimani_Fifita: Tapu mo e ‘Eiki Sea ‘0 e Komiti Kakato. Tapu ki he ‘Eiki Palémia kae
‘uma’a e Hou’eiki Minisitd. Tapu ki he Hou’eiki Fakafofonga ‘o e kau Nopele pehé ki he
Hou’eiki Fakafofonga ‘o e Kakai. ‘E Sea, ‘oku ou poupou ki he kupu ko eni. Ko e Konisitltone
Kupu 4, kei tu’u pé ia. “‘Oku ngaue pé ia he kupu ko eni, ‘i he fakatonutonu ko eni. Ko e
fakamaau totonu ‘oku ngaue pé ia ‘i he kupu’i lao ko eni. Ko e “uhinga e kupu’i lao ko eni ko e
ngaahi faingata’a ‘oku fa’a fekuki mo e kau fakamaau ‘o hangé ko e me’a ko eni ‘a e Minisita
Lao, one to one. Ko e faka’iloa pé pea mo e mamahi. Ka u fai atu e talanoa ko eni. ‘I ai e fu’u
hia, Hu’atolitoli, maheni ‘aupito ia mo e lao. Pea ko e hia ko ia, ko e fu’u hia ko ia ‘oku
makatu’unga ‘i he kupu ua. Pea fai e pau’u ki he ki’i ta’ahine, pea tu’utu’uni leva ‘a e Komisiona
Polisi, tu’u laine e kau popula. Pea tu’u laine mai ko € e kau popula, ha’u e ki’i ta’ahine ke tuhu’i
pe ko hai ia. Kuikui e fo’i mata ia e hia ko eni. Sea, ha’u e ki’i ta’ahine, ko € ko e siana &, ka ko e
me’a pé he ‘oku fo’i mata taha pé ia. Ko e siana na’e mata ua, pehé atu e, ‘a e Komisiona, sio
lelei. Pea sio lelei ko € e me’a, talaange ‘e he ta’ahine, ko &, siana € na’a ne fai mai ‘a e hia ka au.
‘Oku ‘uhinga “a e keisi ko eni ki ha ngaahi me’a pehé, ‘oku fie ma’u foki ‘e he lao ia mo e hangé
ko e kau tangata ko & ‘oku nau fie ma’u ‘e nautolu ke ‘i ai e fakamo’oni ‘e taha pé ua. Ko e
mamahi eni. Ko e keisi ‘oku taha, one to one. Ko e mamahi pé pea mo e faka’iloa ‘o hangé ko e
fakamatala ko eni ‘oku ou fakamatala ki ai.

Ko e peesi ua, ko e Kupu 118 ki he Kupu 137 *a ia “‘oku felave’i ia hifanga he tala fakatapu mo e
hia fakalielia. Ko e ngaahi hia pehe ni, manatu’i ko e hia he ‘ikai ke ‘alu ia ‘o taki ha taha ke
ha’u ‘o sio ki he’ene hia, ‘i he fa’ahinga hia ‘o e keisi ko eni. ‘E ‘alu ia tokotaha pé ke ‘oua na’a
toe sio ki ai ha taha ‘e ‘alu ia ‘o fakamo’oni, pea ‘oku ‘uhinga pehé ‘a e kupu’i lao ko eni. Ko
‘etau moto é. Ko e “‘Otua mo Tonga ko hoku Tofi’a. Ko e Fakamaau’anga, ko e ‘alu atu ko é ‘a e
kau fakamo’oni ‘oku ‘omi ‘e he fakamaau e fu’u Tohitapu, ko au Sione Finau, te u lea he mo’oni
mo e totonu, ‘uma ki he Folofola. Te’eki ai ‘angataha ke ‘i ai ha me’a ‘e hoko he Fakamaau’anga
pea fakatonuhia’i ‘o hao, ‘e ‘alu ai pé ‘o hao. Mea’i pé ia ‘e kimoutolu Hou’eiki. Ko koe ‘oku ke
ha’u ‘o fakamo’oni loi he lao, holomui atu e fu’u loli moloki atu ‘a hai. Lele atu e fu’u me’alele
fakapo’uli, tau “ia hai. Ko ‘etau moto € Sea. Kapau ‘e ‘i ai ha taha ‘e ‘alu ‘o fakamo’oni loi ‘i he
Fakamaau’anga, tau ‘osi ‘ilo pé ‘e tautolu e ‘G fakamo’oni. Tu’o fiha eni e ‘0 keisi kuo tau ‘ilo
pea tau, pea tau fanongo ki ai. Ko e ha, ko ‘ene fakamo’oni loi. Pea ha, vela hono fale. Pekia ia
‘e toko fiha. Ko e, ko e lao ko eni ‘oku ne ‘omi ‘e ia, ‘oku ‘ikai ke hoko ma’u pé, ka ‘oku
tataitaha pea ko ‘ene tataitaha ko ia ko e keisi Sea hangé ko ‘eku fakahoha’a, he ‘ikai ke ‘alu e
hia ia ‘o fai e keisi ko eni pea ne toe taki ha taha te ne toe ‘ilo. Ko hono lelei taha mo ‘ene
fakapotopoto taha ke ‘oua ‘e ‘ilo ‘e ha taha. Pea ko e ta tu’o fiha e ngaahi keisi ‘i he
Fakamaau’anga ‘oku faingata’a’ia ai e kau, ‘a e fakamaau ia ke nau hanga ‘o “ai ‘a e Kupu (4) ‘o
e Konisitatone. Faingata’a’ia ai ‘a e kau Fakamaau ia ke nau ‘ai e fakamaau totonu. Pea nau ‘omi
leva, Hou’eiki Fale Alea, mou ‘ofa mai ‘o tokoni mai ki he fakalelei’i ‘0 e Kupu (4) ‘o e

Konisitutone pea mo hono fakahoko e fakamaau totonu. Ko e, ko e lao, ko e lao ko e me’a
mo’ui. Pea ‘oku ‘i ai hono konisénisi. Ko e konisénisi eni ‘oku talamai, Hou’eiki, ‘omi mu’a e
lao ko eni he koe’uhrt ‘e hao e kau tama ia ko &, kae ‘omi ia ke fai ‘aki e fakapotopoto ko & mo e
taukei ‘a e fakamaau ‘i he’ene fakamaau’i e keisi. Pea hangé ko € ko ‘eku lave Sea, te’eki ai tu’o
taha ha taha ‘e “alu ‘o loi he Fakamaau’anga ‘e ‘alu’alu lelei ai pé, hala’ata, ‘osi e keisi, hoko e
me’a, ko e ha, “alu ‘o ...

<009>
Taimi: 1450-1500

Penisimani Fifita: e Fakamaau‘anga. Ko ia ‘oku ou poupou ki he fa‘u ko eni e la6 pea mo
hono fakatonutonu koe‘uhi ka tau ngaue. Malo Sea.

Sea Le‘ole‘o Komiti Kakato: Malo Tongatapu 9. Me*a mai ‘Eiki Paléemia.

Taukave Pule’anga ‘ikai fakavave’i hono fakahu mai Lao Fakaangaanga fika
4/2016

‘Eiki Palémia: Tapu atu mo e Feitu‘u na ‘Eiki Sea kae ‘uma‘a e Hou‘eiki. Kuo u kole pé
ki he ‘Eiki Nopele mei Niug, ‘oua te ne pehé na‘a mau fakatovave‘i mai e lao ko eni he ‘oku ai e
‘uhinga ‘oku toitoi. Hangé kiate au ‘oku ‘uhinga pehé. Kuo u kole fakamolemole atu na‘e ‘ikai
pé ke mau fakatovave‘i, hei‘ilo kapau ‘oku pehé e me‘a ko é

Lord Fusitu‘a: ‘Ikai ko e tokoni atu pé “Eiki Palémia, ‘oku ‘ikai ko e Lao Fakatonutonu
ko é ke Fakamo‘oni, ko e ki‘i lao ko & ‘e taha fakatonutonu ki he lao ki he ngaahi ... na‘e toki
fakavave‘i mai, koe‘uhi he ‘oku fehangahangai e lad ki he ngaahi hia lolotonga mo e Lao
Fakatonutonu ko ena ‘oku mou fokotu‘u mai. Na‘e toki ‘omai é ke fakatonuhia‘i “aki é.

‘Eiki Palémia: ‘O ko e, tatau pé mo ia he. Kapau ‘oku, na‘e ai ha ‘uhinga pehé e Hou‘eiki
Kapineti ko eni kuo u kole fakamolemole atu, na‘e ‘ikai ke ai ha‘aku ... ke lave‘i he motu‘a ni
‘oku ai ha fa*ahinga me‘a pehé, ko e ‘omai ha fo‘i lao ko e ‘uhinga ‘oku na tu‘u fehangahangai
mo ha lao. Fakamolemole atu, me‘a pango kapau ‘oku ai ha me*a pehé, kuo u tui ‘oku ‘ikai ke
fai pehé kau Minisita ko eni. Ka ko e, kuo u fie lave ki he me‘a ko eni he ‘oku ‘ikai ha taha ‘e
ta‘etui ki he Kupu 4, kuo u kole fakamolemole atu. ‘lkai ke mau loto mautolu ke uesia. Tui e
tépile ko eni pea ‘oku ou tui ko e me‘a kotoa pé kuo pau ke fakamo*oni‘i beyond reasonable, tau
‘ilo‘i katoa e me‘a ko i4, tangata hopo au, pea ‘oku mahino kiate au e me‘a ko ia. ‘lkai ke mau
loto mautolu ke uesia ‘a e lad, ka ko e ‘uhinga ‘etau lave ki he me‘a ko eni koe‘uhi ko e
pelepelengesi ‘ae ... he‘ikai ke pehé ke “‘omai e

Lord Fusitu‘a: Mald, mo‘“oni e Feitu‘u na, koe ki‘i tokoni atu pé. Ko e ‘uhinga ia ‘oku fai
ai e hoha‘a he ‘oku hanga he fakatonutonu ko eni ‘o to*o e beyond reasonable doubt ki he hia ko
eni.

Tokanga ki he tu’unga pelepelengesi mo e natula e hopo

‘Eiki Palémia: Ko ia, mahino. Ka ‘oku hangé ko e, ‘oku fakatu‘utamaki e me‘a ko eni
koe‘uhi hangeé ko e lea ko & na‘a ku fai ‘anenai ko e pelepelengesi. Tau pehé, ko e one to one,
tangata, ‘ikai ke toe ai ha taha ‘i mamani te ne to e ‘ilo, ‘ikai ke to e ai ha taha te ne to e ‘ilo‘i,
pea na Omai ‘o tau‘aki fakakikihi. Fakakikihiki, ‘oku ‘ikai ke ai ha fakamo‘oni ia, ko naua
tokoua pé. Mou talamai angé pé ko e to e ha ha fakamo*“oni ke beyond reasonable doubt. Ko ‘ene
‘osi ia. Ko ‘eku fehu‘i atu,

Samiu Vaipulu: Sea, ko e ki‘i tokoni atu pé ki he “Eiki Palémia. Ko e hopo ia ko ena ‘oku
lave ki ai e ‘Eiki Palémia he 2006. One on one, ka na‘e hanga leva ‘e he Fakamaaud, Tu‘i
Fakamaau Lahi ‘a e ‘aho ko i, sivi‘aki ‘a e credibility ‘o e ongo fakamo*oni. He‘ena tautau
tokotahd. Pea ne tali leva ‘e ia ‘a e fakamo‘oni ko & ‘a e faka‘iloa, kae ‘ikai ke ne tali e
fakamo‘oni ko é ‘ae

‘Eiki Palémia: Ko e me‘a tatau ‘oku ‘uhinga ki ai, ‘a eni ‘oku ke pehé na‘e hala ‘eku
fakakaukall pé na‘e tonu?

Samiu Vaipulu: Ko ‘eku tui ko e fatongia ia e Fakamaau ka ‘oku tau feinga‘i ‘e tautolu eni
ia ke to‘o ‘a e to e me‘a ia ko € kae tau‘ataina 'aupito pé ha fa‘ahinga fakamo‘oni. Ko e taimi ko
é na‘e ‘ikai ke ma‘u ai e fakamo‘oni ko é ‘oku fie ma‘l pea na‘e fai ‘aki pé ‘a e fakafuofua ko &
‘a e Fakamaau.

‘Eiki Palémia: Ko ia € ‘oku ou ‘uhinga atu he me‘a tatau. Taimi ko € ‘oku ‘ikai ke toe ai
ha me‘a, ke beyond reasonable doubt ‘uhinga, tautau toko 2, taimi ia ‘oku faingata‘a‘ia ai e
Fakamaal. Pea ‘oku ou kolé he fo‘i faingata‘a‘ia ko ia. ‘Oku ‘ikai ke ‘uhinga ke pehé kuo
ta‘e‘aonga e Kupu 4 ia, kole fakamolemole atu ‘oku ‘ikai ke u tui ki ai e tépile ko eni.

Lord Fusitu‘a: Fakamalo atu ki he tokoni ‘a e Palémid, ka ‘oku hangé kiate au ko hono

fatongia pé ia. Tuku pé hono fatongié pé ‘o‘ona ki ai ke ne fai e sivi ko ia, kae ‘oua ‘e tuhu‘i atu
he lad ke to‘o ‘a e reasonable doubt. Malo “Eiki Palémia.

‘Eiki Tokoni Palémia: Kau ki‘i tokoni pé. ‘Oku ‘ikai ke hanga he fo‘i liliu ko eni Sea ‘o
to‘o ‘a e reasonable doubt. Ko e me‘a ia ke te hanga he me‘a ia ‘o fakamaau‘i pé ‘oku ai ha
beyond reasonable doubt. Ko e fo‘i fakahoko fatongia eni ia ‘a eni ‘oku tau lau ko eni ko é ki he
amendment ko eni ka ‘oku ‘ikai ke ai ha taimi ai ‘e pehé ai e Pule‘anga ‘oku mau feinga ai ke
to‘o ‘a e beyond reasonable doubt.

Lord Fusitu‘a: Fakamalo atu ki he Tokoni Palémia, ko hono pangd pé he ko e to‘o ko &
ha to e fakamo‘oni pau ‘oku ne hanga ‘e ia ‘o impact ‘a e beyond reasonable doubt. ‘Oku ‘ikai
ke toe fie ma‘u ha fakamo*oni pau ta‘etoeveiveiua ia ‘Eiki Sea.

‘Eiki Minisita Lao: Malo Sea, pea fakamalo atu ki he Hou‘eiki. ‘Oku ou nofd ‘o fakakaukau‘i
pé ‘e mahino féfé nai? Ko e ‘u faka ... ko e “u tu‘utu‘uni Fakamaau‘anga eni. Ko e kolé pé, tu’u
amu‘a ‘etau lao, he ko e tu‘utu‘uni eni ia ‘a e fakamaau‘anga Ko e kolé pg ia. ‘lkai ke to e ai ha
me‘a ia hé ‘e toe ha‘u e Fakamaau

Lord Tu‘i‘afitu: ‘Eiki Sea ke u ki‘i tokoni atu pé ki he ‘Eiki Minisita.

Sea Le‘ole‘o Komiti Kakato: Me*‘a mai Fakafofonga.

Lord Tu‘i‘afitu: ‘Oku ‘ikai ke u “alu au ki he me‘a ko € ‘oku fai ai e fakafekiki, ka
ko ‘eku tokoni pé ‘a‘aku, tukuange pé mu‘a e ‘ulungaanga ‘o e tu‘utu‘uni ho Falé ke Fale Alea,
kae ‘oua ‘e fakangatangata e ‘atakai ho Falé. Fai pé talanga mo e feme‘a‘aki ‘e toki
fakafaikehekehe‘i pé he paloti ko e tu‘utu‘uni fakama‘opo‘opo ai pé ‘e tu‘a. Malo.

‘Eiki Minisita Lao: Fakafofonga Nopele, ka ‘oku hangé ko ‘eku lad na‘a ku lau atu kia
moutolu e ‘u hopd mo e ‘u tu“utu‘uni, kapau ‘oku ... he ‘ikai ke tau hanga ... ‘e kei hoko atu pé
ia. Ko e kolé mai pé eni ia. Ko e kole eni ‘a e pule‘angd. Ko hono ‘ai pé ‘ona ko hono codified

‘Eiki Palémia: Te u ki‘i tokoni atu, kuo u tui ko e fakapotopoto taha, taimi ko & ‘oku ‘alu
ai ko & me‘a ‘o one to one, talaange, mo 0 ki ‘api a ‘o malolo, ‘ikai ke u toe lava au ‘o fai ha‘aku
tu‘utu‘uni he ‘oku ‘ikai ke to e ai ha fakamo‘oni ia. ‘Ikai ke u to e lava au ‘o hoko atu, mo 6 a ‘o
lotu peamo failelei.

‘Eiki Minisita Lao: ...(kovi e ongo)... na‘e hao ia. Mou fakatokanga‘i Hou‘eiki, na‘e
hao ia. Tangutu e Fakamaad, ‘ikai ke lava he‘ene sid, ‘ikai ke lava ke ne fakapapau‘i beyond
reasonable doubt. Ko e ki‘i ta‘u 9 eni, ka na‘e “ikai, ko hono ‘uhinga pé na‘e ‘ikai ke lava he ‘e
Pule‘anga ke toki ‘omai ia ke toki he Fakamaau ‘o faka‘osi. Na‘e t0 nounou e Fakamaau, pehé
na‘e ai e ki‘i me‘a faita, to nounou ko ia, ‘ikai ke lava, pehé he Fakamaaul he ‘ikai ke faifai angé
pea ne fai ‘ene tu‘utu‘uni ‘o fakatefito ki ha‘ane faka ...(kovi e ongo)..., ha‘ane fakakaukau pé
‘ana ki he me‘a na‘e hokd. Na‘e ‘ikai ke lava he pule‘anga. Na‘e hao e hopo. Ka ko ‘ene kole
mai pé, ko e sid pé eni ia ke lava pé, ka ‘oku ‘osi ... ‘a eni ‘oku, ko e ‘u keisi eni ia, ko e kole pé
‘a e Pule*angd ia, codify ‘a tu‘a he lad. ‘lkai ke ai ha, ‘ikai ha me‘a ia ‘e maumau ai. Kai ke
maumau ai ‘a e totonu ‘a e faka‘ilod. ‘Ange ki ai ‘ene ‘aho kotoa pé he Fakamaau‘anga defend,
‘ene keisi ki he lelei taha. ‘Alu ‘o0 ‘omai ‘ene loea, hala ke to‘o ha tau‘atéina ha‘a taha. ‘Alu ia fai
ki he ‘ene lelei taha. Ko e kolé pé eni ia ko e codify pé ‘o e ki‘i lao ko enf ke tu‘u a he‘etau lag,
pea ko ‘ene ‘osi ia. Pea ‘oku ou fakamalo atu, faifai angé kuo mou tali lelei, fokotu‘u atu ai pé
Sea.

Fokotu’u ke fakafoki Lao Fakamo’oni ki he Pule’anga

Lord Fusitu‘a: Fakamalo atu ‘Eiki Sea ki he fakama‘ala‘ala ‘a e Palémia kuo ne ‘osi
fakamahino mai ‘oku poupou e Pule‘anga ki he Kupu 4 e Konisitatoné, ‘oku poupou ke ‘oua ‘e
to*o e reasonable doubt, pea ‘oku poupou ke fai pé ‘e he Fakamaau‘anga hono fatongia, ‘oku
poupou ke ‘oua ‘e alasi ‘a e totonu faka-Konisititoné e kakai Tonga, pea ko eni kuo ‘osi
fakamahino mai ‘oku ne fakatokanga ki he kau fa‘u lao e Pule*anga ke nau to e tokanga ange ke
‘oua ‘e to e fakavave‘i mai ha me‘a ke fakatonuhia‘i‘aki ha me‘a. ‘A ia ‘oku mahino ‘oku
poupou mai e Palémid ki he motu‘a ni ko ia ‘oku ou to e fokotu‘u atu, fakafoki a e lao ko eni ki
he Minisita Lad, ‘oku ‘ikai ke to e fakapotopoto ke to e fai ha fakalavelave. Malo.

Sea Le‘ole‘o Komiti Kakato: Malo “Eiki Nopele. Me‘a mai Fakafofonga Nopele Fika 1
‘0 Tongatapu.

Fokotu’u ke ‘ai ha Fakamaau’anga makehe ma’a e fanau

Lord Vaea: Malo Sea pea ‘oku fakamalo atu pé he feme*a“aki fekau‘aki pea mo e laé pea mo
e ‘uhinga ko eni ko & ‘oku fai e feme*a‘aki ko € ki ai. Ka ‘oku tautautefito eni Sea ‘i he fanau iiki
‘oku ‘i he Fakamaau‘anga, pea mo e taimi ko ia ‘oku fai ai hono hopo‘i ko & ‘o nautold, ‘oku
makatu‘unga ai ‘eku tu‘u hake ‘akd Sea. Ko e ngaahi hia ko eni ‘oku fai ki ai e feme‘a‘aki ‘e
lava pé ke fakalelei‘i e tafa“aki ko eni Sea, kapau na‘e to e lava ke ai hano Fakamaau‘anga kehe
pé ia ‘o e fanau iiki. Pea na‘e, he ko e ‘uhinga ko e tefito‘i fatongia ko eni ‘o e Fakamaau Lahi ia
‘oku meimei ‘i he fanau pea mo e kakai ko ia ‘oku lahi ange honau ta‘t he ta‘u 18. Ko e fo‘i
me‘a ko eni, ‘oku lahi 'aupito ‘ene vakai hifo ki he fanga ki‘i ta“u iiki, he ‘oku ai e tui Sea, ‘oku
lahi "aupito ‘a ‘ene hoko ‘a e palopalema ko eni he fonua pea ‘oku ai e tokanga lahi, hd me‘a
‘oku ‘ikai ke “ai ai ha‘atau ki‘i Fakamaau‘anga ma‘a e fanau to‘utupu.

Lord Fusitu‘a: Ko e ki‘i tokoni pé ki he “Eiki Nopele pé te ne tali “Eiki Sea. Kataki kuo u
tui ko e ‘uhinga ‘oku fakamalanga pehé ai ‘a e Nopelé, he na‘e faka‘uhinga pé categorise ‘e he
Minisita Lad he uike kuo ‘osi, ko e lao ko eni ‘oku ne malu‘i e longa‘i fanal. Ka ‘oku hala ‘a e
fo‘i faka‘uhinga pé categorise ia ko eni. Ko e lao ko eni ‘e lau pé hufanga he fakatapu

<003>
Taimi 1500-1505

Lord Fusitu’a: ... hofanga ‘i he Fakatapu, mei he kau toulekeleka, kau fine’eiki, kakai fefine
‘osi mali, finemui ki he longa’i fanau, apply ia kiate kinautolu kotoa, ko hono faka’uhinga’i pé
categorise € lao ko eni, ko hono malu’i é longa’i fanau ‘oku hala ia 'Eiki Sea. It applies ki he
tokotaha kotoa

Lord Vaea: Ko ia Sea ‘oku fai ai ‘a e tokanga ko hono “uhingéa ko e pelepelengesi ko ia pea mo
e ngaahi ngaue ia ‘oku kehekehe ‘aupito. Pea kuo IT mai foki ‘e he Pule’anga ‘a e fakakaukau ke
fai “aki tatau pé ki he tokotaha kotoa, ka ‘oku ou pehé ko e ha hono ‘uhinga ‘oku ‘ikai ke lau ai
ke fai hano fakakaukau’i ‘e he Pule’anga ha fakamaau kehe. Pea ‘omai ki ai mo e ngaahi ngaue
pea mo e kakai ‘oku nau pate’i he me’a ko eni ‘oku nau ngaue ki ai kae ‘oua ‘e fai ‘a e hopo ko
eni ke ‘atd ki tu’a. Pea ko ‘eku lave atu pé ki ai ko hono ‘uhinga ‘oku fai ‘a e fo’i fakakaukau ia
‘0 e lad pea mo hono tukupa ko ia ke fai tu’utu’uni ‘a e Tu’i Fakamaau. Ka ko e kakai ia ‘oku
nau pate’i ko € ‘i he tafa’aki ko eni Sea ‘oku nau ngaue pé nautolu ia he Fakamaau’anga ko ia ‘o
e fanau iiki. Pea ‘oku ‘i ai ‘a e Tu’i Fakamaau ia pé ko e Fakamaau Polisi ko “‘ene fo’i taafataha
‘ata’ata pé ‘ana fekau’aki mo e ngaahi ‘0 hia ko eni.

Pea ‘i he'ene pehé Sea ‘e lava ke solova ai ‘a e fakakaukau ko eni kae ‘oua ‘e uesia ai ‘a e
tu’unga ko é ko é ‘o e faka’amu ko ia ‘o e lao fakalukufua Sea, pea ‘oku ...

Sea Le’ole’o ‘o0 e Komiti Kakato: ‘Eiki Nopele kole atu pé ke toki hoko atu ‘anai ho’o me’a,
malie ‘aupito ho’o me’a mai. Hou’eiki ...

(Malolo miniti ‘e 15 e Fale)

<005>

Taimi: 1515-1530
Satini Le’o : Me’a mai e ‘Eiki Sea e Komiti Kakatd. (Semisi K. L. Sika).

Sea Komiti Kakato : °‘Eiki Palémia, me’a mai. ‘Eiki Palémia, ‘io, me’a mai e Fakafofonga
Fika 1 ‘o Tongatapu, Kau Nopele.

Tokanga ke ‘i ai ha Fakamaau’anga ma’a e longa’i fanau

Lord Vaea : Malo ‘aupito Sea. Ko e hoko atu pe, Sea, ‘a e tu’unga ko é na’e fai ai ‘a e
fakama’ala’ala ko & ‘anenai fekau’aki mo e kupu’i Lao ko eni, pea mo e fatongia ko & ‘o e
Fakamaau, kae uma’a foki ‘a e Fakamaau’angd, pea pehé ki he t0 ‘a e fakamamafa ki he fanau
iiki hifo honau ta’u ‘i he ta’u 18. Pea ‘oku fa’a anga maheni, Sea, ‘a e kau Fakamaau ko eni, pe
ko e Fakamaau’anga ko eni, ko ‘enau tefito’i fatongia ia ko ‘enau nofo pé ‘anautolu ki hono
fakamaau’i “a e fanau si’i hifo honau ta’u ‘i he ta’u 18. Ko hono ‘uhinga, ko e ‘uluaki, te’eki ai
ke nau a’u ki he ta’u fili. Ua, ko ‘enau mo’ui, ka hili ‘enau a’usia honau ta’u 18, ‘e lava ke uesia
kapau ‘e hilifaki ‘a e tautea fakatatau kia kinautolu, hulu ange honau ta’d ‘i he ta’u 18. Pea ‘i
he’ene pehé, ko e fakamaau ko ia ‘oku fie ma’u ke fakahoko kia kinautolu, ‘e kehe ia, Sea. ‘E
kehe ia meia kinautolu ko ia ‘oku ‘i ai ko & e Fakamaau Lahi, kae ‘uma’a foki ‘a e tautea ‘oku
fakahoko kia kinautolu.

Ko e ‘aho ni foki ‘oku fai e feme’a’aki fekau’aki pea mo e fatongia ko ia ‘o e Fakamaau, pea mo
ha ngaahi tala tu’utu’uni ‘a e Fakamaal fekau’aki pea mo e hia ko ia, kae tautautefito, Sea,
hufanga he ngaahi fakatapu, ngaahi hiafakalielia. Pea ‘i he’ene pehg, ‘oku ‘i ai leva ‘a e feitu’u
fakapotopoto ‘e lava ‘o ‘ave ki ai, pea mo e Fakamaau, ko hono tefito’i fatongia ia, ko e fanau
iiki ko eni, si’i hifo honau ta’u he ta’u 18. Pea ‘oku ‘i ai ‘a e faka’amu, Sea, kapau ‘e lava ‘i he
Pule’anga ke fai ha’anau teuteu pe fai ha’anau fakakaukau. ‘Omai ‘a e Fakamaau ko ia ki he
fanad, ko e ‘uhinga ke tanumaki “aki ‘a e ngaahi fatongia ‘oku fai ‘a e fekihiaki ko ia ‘i he ‘aho
ni, pea mo ‘ene uesia ko ia ‘a e tu’unga ko é ‘o e Konisitatone, pea mo e fili ko ia ‘oku fai ki he
ngaahi fakamatala, kae’uma’a foki ‘a e Fakamaau’anga.

Sea, ‘oku makatu’unga ‘a e fakakaukau ‘oku ‘oatu ‘e he motu’a ko eni, ‘i he kaha’u ko ia ‘0 e
Fakamaadu, kae tautautefito ki he huluange ‘a e maumaulao ko ia ‘o e fanau iiki hifo ‘i he ta’u 18.
‘lkai ke ngata pé ‘i he k&, kae tautautefito ki he fanau ‘oku pa’usi’i kinautoll. Pea ‘i he’ene
pehé, ‘oku fai ki ai e tokanga. ‘lkai ke ngata pé ‘i hano fakalelei’i, he ngaahi fakakaukau ko ent,
ka ‘oku ‘i ai e fakahinohino mai, ke hiki ‘a e taumu’a ke “ai pé he Fakamaau’anga mavahe ia, ‘a
e fanau si’i hifo honau ta’u he ta’u 18, kae’uma’a foki he Fakamaau’anga ‘oku nau nofo taha pé
kinautolu ke fai ‘enau ngaue ki he kakai ko eni. Pea ‘oku ‘ikai ke u loto ke toe fakaloloa,
‘alotamaki a natula, Sea. Ka “oku ‘i ai e tokanga lahi ki ai, ko e ‘uhinga, ka fai angé ‘oku liliu
pe tali ‘a e Lao ko eni, ‘e kei uesia pé ‘a e fanau ia, pea pehé kia kinautolu te nau ha mai he
Fakamaau’anga, si’i hifo honau ta’u he ta’u 18, kae tautautefito ki he ngaahi hia, hufanga he
fakatapu, hiafakalielia

Pea ko ia ai, ‘oku fai e tokanga atu, kapau ‘e fai ha faka’amu mo ha fakakaukau ‘a e Pule’anga
ke fai mo fokotu’u ha Fakamaau’anga ki he fanau, ke lava ke tokonia ‘a e ngaahi feme’a’aki ko
eni ‘oku fai ki ai e tokanga ‘i he ‘aho ni, he kuo hulutu’u ange “a e palopalema, kae "uma’a foki
‘a e fanau si’i hifo honau ta’u he ta’u 18, ‘i he tu’unga ko ia kuo pau ke feinga ‘a e
Fakamaau’anga. (1), Ke ‘i ai ha’anau kaha’u. (2). ke ‘oua na’a uesia honau |ékooti, pea (3),
fanau hako tupu ko & “oku si’i hifo honau ta’u he ta’u 18, ‘oku uesia kinautolu ‘i he ngaahi hia
fakalielia ‘e lava ke pusiaki’i mai kinautolu ke nau toe hoko pé ko ha tangata pe ko ha fefine lelei
‘i he kaha’d. Malo ‘aupito, Sea, e ma’u faingamalie. Malo.

Sea Komiti Kakato : Mald. ‘Eiki Minisita Lao.

Ngaue Pule’anga ki ha Fakamaau’anga fanau & mo tokangaekina mamahi

‘Eiki Minisita Lao : Sea, ka u ki’i tali atu ai pé au. Ke mea’i pé ‘e he Hou’eiki, ‘oku fai e
ngaue ia ki ai, ki he Fakamaau’anga ‘a e tamaiki iiki. Juvenile, ‘a ia ko e tali ia ki ho’o fehu’i.
Fuoloa pé e taimi ke fakahoko ai ia, ka ‘oku lolotonga ngaue atu e Pule’angaki ai. Ko e hiapea
mo e restorative justice. Na’e fuoloa mai pé “a e feinga ‘a e Pule’anga, mou hanga ‘o manatu’i
ko e sisitemi ‘oku tau ‘i ai, tautolu, ko e tautea pé e hia, kaetuku ai pé e mamahi, ‘ikai ke toe ‘i
ai ha ngaue ia ki ai. Ko e restorative justice, ‘oku fakamamafa ia ke fakafoki e mamahi, ki he
taimi na’e te’eki ai ke hoko ai e mamahi. Ko e me’a ia ‘e ua ‘oku fie fakahoko atu pé ki he
Hou’eiki, ko e Fakamaau’anga e kau leka, ‘oku fai atu e ngaue ki ai, pea mo e totonu ‘a e
mamahi, ‘oku ‘ikai ko e tautea pé ‘oe hia, kae ta’etokanga’i ‘a e mamahi, ko € restorative justice,
ko e tokanga’i, ‘oku fakamamafa ia ke fai ha ngaue ki he mamahi, ke toe foki ki he taimi na’e
te’eki ai ke hoko ai e hid ki ai. Pea ko e fie fakahoko pé ke mea’i ‘e he Hou’eiki, ‘oku fai atu pé
e ngaue ki ai. Malo.

Sea Komiti Kakato : Fakafofonga NoOpele Ha’apai. Me’a mai.

Lord Tu’iha’angana : Tapu mo e Feitu’u na, Sea, pea fakatapu ki he Hou’eiki ‘0 e Komiti
Kakatd. Sea, ko e ki’i fakahoha’a pé. Kuo u fokoutua pé ‘o fakama’opo’opo e feme’a’aki, he
‘oku fakahoko e feme’a’aki ‘a e kau mataotao he mala’e e Lad, pea pehé ki he kau tangata ‘oku
maheni he toutou ‘ahia e fale hopd, mo e ngaahi feme’a’aki. Pea ‘oku ou tui pé, Sea, ‘o hangé
ko e fakama’opo’opo ‘a e motu’a ni, ‘oku ki’i fihi pé e ngaahi me’a ko eni fekau’aki pea mo e
La6. Ka ki he’eku mahino’i, Sea, ‘a ia ka tau fokotu’utu’u pehé, hangé ko e feme’a’aki, ‘oku ‘i
ai pé ‘a e mo’oni, hangé ko ‘etau anga atu ko & ki he me’a ko € ‘oku me’a’aki. Ka tau ka
fakatata, mei he longa’i fanad, tau pehé ‘o a’u ki he ta’u 12, hoko ki ai e ngaahi me’a pehe ni.
‘E malava pé ke tau, hangé ko e fakamatala ‘a e Minisita Lao, ‘oku tonu pé ia ke ‘oange ki he
Fakamaau ia. Ko e si’i fakamatala pé ia ‘a e ki’i leka ko eni, ‘oku ou tui kuo ‘osi mahino pé ia
ka ‘oku kei fai ‘i he loto ma’a, pea mo e ngaahi me’a totonu na’e hoko. Pea ka toe ‘alu’alu hake
pé, Sea, ‘0 a’u ki he to’u hake, 20 tupu, mo e me’a pehé. ‘Oku ou tui, Sea, ‘e malava pé ke fie
ma’u ha fakamo’oni faka-toketd, ko e ‘uhingd, ‘oku ou kole fakamolemole, Sea, ka ‘oku ou tui,
ko ‘etau feme’a’aki he me’a ko enf, “‘oku fie ma’u ke tau ngaue’aki e ngaahi lea ‘e mahind, ki he
natulae ...

<006>

Taimi: 1530-1540

Lord Tu'iha'angana: .. ‘a e Lao ko eni ‘a ia ‘e tatau p& mo e fale hopo, ka ‘oku feinga pé ke..
Ko e ‘uhinga Sea ‘e lava pé foki, kapau ‘e kei makatu’unga ai pé ‘i he fakamatala ‘a e mamahi
‘e lava ke hoko ‘a e ngaahi me’a kehekehe ko eni. Ko e ‘uhinga ta ko € ko e fakasisina pé ia pe
ko e tuki’i, ‘e lava pé ‘e base pé e Fakamaal ia ‘e fakamatala ia na’e toe hoko atu ‘o a’u ki he
ngaahi tu’unga ko eni, tau fie ma'u leva ke fie ma'u ha fakamo’oni faka-toketa ia. Mo e ngaahi
fakamo’oni mei tu’a ‘e ala tokoni, ke si’i taukapo’i ‘a e faka’iloa. Ka ko e anga ia ‘eku mahino’i
‘a e Lao ko eni Sea ‘oku na mo’oni fakatouloua pé ‘a e ongo faha’i. He ka tau ka fua atu ki he
si’i fanau iiki ‘aupito tau pehé ko e ..he ko e hisitolia ‘o e fonua ni ‘oku a’u ki he ta’u 5 hono
pa’usi’i, ‘o faai hake ki he ta’u 12, 13. ‘Oku tau tui tautolu ia ko e si’i fakamatala pé ‘a e ki’i
mamabhi ia ko eni ia ke fai ‘e he Fakamaau ia ha’ane tu’utu’uni fakapotopoto ki ai. Ka ko e t0
hake ko eni ki he laine ko eni kuo nau p6to’i he ngaahi fakamatala ‘e lava ke hi mai ‘a e ngaahi
fakamatala kehekehe ia pea ‘oku ou tui au Sea, ‘e fie ma'u ha fakamo’oni ia ke tokoni, ko e
‘uhinga na’a tautea’i tonuhia pé kae fakahalaia’i pé ‘a e tonuhia. Hangé pé ko ia na’a ku lave
ki af, ‘e lava ia ‘o fakamatala’i ta ko & ko e ki’i hae hifo pé hono kofd (hifanga he fakatapu)
kuo pau ke tau feinga Sea, ke mahino ‘a e Lao ko eni. Pe koe ha ‘a e ngaahi fakamatala ‘a e
mamabhi ia, na’e ‘alu ia ‘o0 a’u kihe tu’unga taupotu taha, pea si’i halaia ai pé ‘ae motu’aia ko é .,
Ko e anga pé ia ‘eku mahino’i ‘a e feme’a’aki ko eni ‘a e kau mataotao he Laé mo e me’4. ‘Oku
meimei tau fuatautau pé ‘a e ongo tafa’aki, ‘a ia pe ko e ha leva ha me’a. Pe ko e tamate’i
‘aupito ‘a e Lad, ‘e mole ai ‘a e totonu ia ‘a e kau faka’iloa. Ka ‘oku ou poupou au ia ki ai ki he
fanau iiki. P& ko e tu’u pé ‘a e founga totonu ke ‘oange ha faingamalie hangé pé na’a ku lave ki
ai. Kai kehe ko e mahino’i pé ia ‘a e motu’a ni ‘a e tu’unga ‘o e taimi ni he feme’a’aki ‘a e
Hou’eiki. Ko ‘eku feinga pé ke ‘omai ke ‘ai ha “0 fakatatd mahino ange, ke toki fai mei ai ha fai
tu’utu’uni ‘a e Hou’eiki. Malo Sea.

Sea Komiti Kakato: Mald. Me’a mai ‘a e ‘Eiki Palémia. ‘Eiki Palémia!

‘Eiki Palémia: Sea, tapu atu ki he Feitu’'u na kae 'uma’a ‘a e toenga ‘o e Hou’eiki. Kole pé
Sea ke fakamamafa’i pé ‘a e poini ko ia na’a ku lave ki ai ‘anenai. Hanggé kiate au ‘oku pehé ‘a e
me’a ko ia ‘a e Fakafofonga Nopele mei Niua, ‘oku ne fakamamafa’i mai ki he motu’a ni ‘o ne
pehé ‘oku ou tui ange ki ai ‘oku ou tali ‘a ‘eku fakakaukau Kupu 4 he Konisitatone. Sea, ‘e
tatau ai pé pe kohaite ne me’a ‘aki. Kapau ‘e ‘ikai ke ‘i ai ha taha ia te ne lea’aki ‘e kei tui pé
‘a e motu’a ni ia ki he Kupu 4 ‘o e Tépile ko eni. Ko e poini ‘oku ’ikai ko e poini ia. Ko e poini
na’e toutou ‘ohake ‘e he ngaahi Tépilé, ‘a ia na’a ku ‘osi lave pé ko ia ki ai ‘anenai. Ko e
faingatd’ia ‘a e Fakamaal ‘oku ‘ikai ke faingatd'ia ia he ‘0 Lad he ‘U case kehé, ‘a e case kaiha’a
mo e toenga ‘0 e ‘0O case. Ko e faingatd'ia ‘a e Fakamaal ‘oku faingata'a ia pé ia he case
fekau’aki p& mo e me’a ko eni ‘oku fai ai ‘a e feme’a’aki,‘oku taha pé. Pea koe’uhi, ko e
mahu’inga ki he Fakamaau kuo a’u ki he tu’unga ‘oku ‘ikai ke te toe “ilo’i pea ‘oku ‘ikai ke te
toe mea’i ko e ha ‘a e me’a ‘e fai ko e ‘uhinga ‘oku tau’aki tatau ‘a e ongo tafa’aki, tau pehé ko
ha ta’u uofulu tupu ta’u 22 laine atu ko ia. A’u ‘ena fakakikihi ki he tu’unga ‘oku ‘ikai ke toe
lava ke tau toe hope atu ke ma’u ‘a e fo’i me’a fakalao ‘a e fo’i principle fakalao ko ia ko e
beyond reasonable doubt. ‘Osi ia, kakato katoa ‘ae ‘0 me’a, pea ‘oku ‘ikai ke toe ‘i ai ha me’a
ia ke fafa ki ai ‘a e Fakamaau,, he ‘oku na tau’aki tatau. Ko e ‘uhinga ia ko & ‘o e fakahoha’a
ko € ‘a e motu’a ni. ‘Oku ou tui ‘oku ‘uhinga pehé ‘a e Tépile ko eni ‘i he faingatd'ia ko ia ‘a e
Fakamaau. Ka ‘o kapau ‘oku mou ‘uhinga ke fakafoki ‘ae Lad, kae tukuange pé ke fai ‘ae

fakapotopoto ‘a e Fakamaal, mahalo ‘oku fie ma'u ‘e he Fakamaal ia ke ‘oange ha fo’i me’a
pau ki ai. Ke ‘oua ‘e toe fai’aki ‘ene fakapotopotdé kae hanga ‘e he Lad ‘o ‘oange ki ai. Pea
hangé ko e lad, he tu’u pehé leva ‘oku na tu’u fehangahangai pea mo e Konisitatone. Pea ko e
poini ‘a e motu’a ni, ‘oku ou kole fakamolemole atu ki he Fakafofonga Niua, mahalo na’a ‘osi pé
‘a e “aho ni kuo ke toe ‘alu ‘o faka’initaviu ki muli. “‘Oku ‘asi he fakamatala kataki pé, ‘oku ke
hanga ‘o ‘ohake he internet ‘o pehé na’e ‘i ai ‘eku fakahoha’a heni, ko e tuku ‘a e Konisitutoné
mo e Lao. ‘Oku ou faka’amu pé ke fakamahino’i ki he Hou’eiki ‘o e Fale ni ‘oku ‘ikai ‘uhinga
pehé. Ko e ‘uhinga ia ‘eku pehé atu ke tuku ‘a e Lao ki he tafa’aki ko ‘eku ‘uhinga he ‘oku ‘i ai
‘a e taimi. “Oku ‘i ai ‘a e taimi, ‘oku ‘ikai ko e ‘uhingé ia ke fakata’e’aonga’i ‘a e Lad mo e
Konisitatone. ‘Oku ‘i ai ‘a e taimi ‘oku fie ma’u ai ‘a e negotiation. ‘Oku totonu pé ke tau “uluaki
talatalanoa. Kapau ‘e ‘ikai ke lava he’etau popotalanoa, ke vete’a e fo’i palopalema, pea tau
toki 0 leva ki he Fakamaau. ‘Oku ‘uhinga pehé, a ‘eku fakamatala..

Lord Fusitu'a: Ka u ki’t tokoni atu pé kihe Paléemia. ‘Oku ou fakamalo atu ki he
fakama’ala’ala ‘oku fai, pea ‘oku ou tui ki he negotiation mo e fengaue’aki he ko e langa fonua
kotoa ‘oku fai. Ko e kole atu, ke nofo pé ‘i loto he Lad pea mo e Konisitatone. Malo.

‘Eiki_Palemia: Kaikehe ka ‘oku ou tui pea ‘oku ou faka’amu pé au ko e ‘osi ange ‘a e
feme’a’aki ko ia he ‘aho ni ‘oku mahino. ‘Oku ‘ikai ke pehé ia kuo hanga ‘e he faha’i ia ko eni
‘0o matu’aki fakata’e’aonga’i ‘a e Kupu 4. ‘Oku ou kole fakamolemole atu, ‘oku ‘i ai ‘a e
‘uhinga hangé koe fakamatala ko eni ‘oku ‘omai. Ko e kole eni ia mei he Fakamaau Lahi pea
‘oku pehé’e he Fakamaau Lahi, ‘oku ‘i ai p& mo e ngaahi fonua kehe ‘oku nau ‘ai ‘a e me’a ko
ia. Ka e nofo ai ‘a ‘etau tipeiti mo e anga ‘o e feme’a’aki ‘a e Fale ni. Ko e kole mei he
Fakamaau Lahi ‘oku ne faingat&ia. ‘I he case pé fekau’aki mo e ngaahi ta’u ko ia ‘oku tau
talanoa ki ai. *Oku ‘ikai ke kau ai ‘a e ‘u me’a kehe. Hangé ko e ‘oku toe toho’i ‘a e me’a ke
falahi ange ‘o0 ‘omai mo e ‘ume’a kehe ke kau he me’a ko eni. Kapau te tau nofo taha pé ki he
case fekau’aki mo e me’a ko eni, ‘oku ou tui ‘e ki’i faingofua ange ‘etau fakakaukau’i ‘a e me’a
ko eni ‘i he tu’unga fakapotopoto. Ko e poini pé ia ‘oku ou fie lave ki ai. ‘Oku ou kole au pé
Hou’eiki ‘oku kei faka’apa’apa’i ‘e he Tépile ko eni ‘etau Laé mo e Konisitutone. Kapau ‘oku ‘i
ai ha ki’i to kehekehe, ‘oku ‘i ai pé hono ‘uhinga. Ko e ‘uhingé eni ‘oku kole mai ‘a e
Fakamaau. Ko e kole ‘a e Fakamaal ‘oku ‘i ai pé ‘ene poini ki ai. Pea ko e ‘uhinga ia na’e
fakahd mai ai ‘a e Lao ko eni. Ko e anga ia ‘a e fakakaukau ‘a e Tépile ko eni. ‘Oku ou kole
fakamolemole atu ki he Hou’eiki na’a pehé ‘oku mau matu’aki ta’etoka’i pea mau
ta’efaka’apa’apa’i ‘a e Lao pea mo e Konisitutone. Ka mou toe fakakaukau’i ange ko e
Fakamaau na’a ne fai mai ‘a e fokotu’u ko eni. Pea ‘oku ou tui ‘oku ‘i ai pé ‘a e poini ai. Malo.

Lord Nuku: °‘Eiki Sea.

Sea Komiti Kakato: Me’a mai.

Taukave ‘oange tau’ataina ki ha taha kumi ‘ene totonu he Fakamaau’anga

Lord Nuku: ‘Eiki Sea tapu pé pea mo e Feitu'u na Sea. ‘Oku nofo ‘a e motu’a ni ia pea u
fanongoki he anga ‘o e feme’a’aki Sea, ko u fifili ki he me’a ko eni Sea. Ko e me’a ko ia na’e
toki ‘osi ni hono me’a mai ‘aki ‘e he “Eiki Palémia. Kole mai ‘a e Fakamaau Lahi koe’uhi ke
fakafaingofuai ‘ene faka’uhinga ki he motu’a ni ke ne hanga ‘o faka-faingofua’i ‘ene tu’utu’uni
ta’etoe ‘i ai ha fakamo’oni ke ne fakamo’oni’i kae ngata pé ‘i he mamahi ‘Eiki Sea. Ko e me’a

ko ia ‘oku nofo ai ‘a e motu’a ni ‘Eiki Sea, ‘i he ‘uhinga koe’uhi ko hotau fatongia kef au e Lad
ke ma’u ‘e he tokotaha kotoa hono faingamalie ke kumi ‘ene tonuhia. Ko e me’a ko eni hangé
ko ia’oku fai ki ai ‘a e lave ko ia ‘0 e “aho ni Sea, ‘oku ‘ikai ke u fie lave au ia ki he tafa’aki ko ia
‘a e Fakamaau. Ko e fa’unga pule ko ia ‘o e fonua ni, Fale Alea, Fakamaau’anga, mo e
Executive. Pea ko e fatongia ko e ‘o tautolu heni, ke fa’u ‘a e Laé ke potupotu tatau ki he
mamahi pea mo e tokotaha ‘a e ‘oku faka’iloa. Ko e ‘uhinga ia ko e ‘oku ou nofo ai he tafa’aki
ko eni “Eiki Sea fai ‘a e feme’a’aki ‘0 a’u ki he Kupu 4 ‘o e Konisitutone, ‘ikai ngofua ke fa’u ha
Lao. Pea ‘oku faahoko mai mei he Pule’anga ‘oku ‘ikai ke monuka ‘a e Kupu 4 ia heni ‘Eiki
Sea. Ko ‘eku fehu’i, kapau leva ‘okupehe ko e taha ki he taha, he ko e pehé ko e ‘i he anga ko
eni ‘o e me’a ‘i hono fakama’ala’ala ‘o e Lao ko eni ‘Eiki Sea ko e taimi ko ia ‘oku taha ai ‘a e
mamahi pea mo e Faka’iloa pea ‘oku ‘ikai leva ke toe fie ma'u ia ke ‘i ai ha fakamo’oni. Hanga
leva ‘e he Fakamaau ‘o fai’aki ‘a ‘ene taukei pea mo e anga ‘ene ‘ilo’i ko e me’a eni na’e hoko.
Ka ko e me’a ia ‘oku tokanga ki ai ko e ;a e motu’a ni. Ko e taimi ko e ‘oku tau hanga ai ‘o
‘oange ‘a e mafai ko eni ke hanga ‘e he Fakamaau ‘0 ..
<008>

Taimi: 1540-1550

Lord Nuku: ke fakangofua ‘e he lao Sea, ‘oku ‘ikai ke u tui ko ha lao lelei ia ke paasi ‘aki mei
he Fale ni, ke tau hanga ‘o ta’ofi ha kaunga fakamo’oni pé ko e halaia pé ko e tonuhia, ‘oku ‘ikai
ke tui e motu’a ni ‘Eiki Sea ke tau hanga ‘o ‘oatu e lao ko ia ke tautea’i ha taha ‘o makatu’unga
ko e lao na’a tau hanga ko € ‘o fa’u mei heni Sea. ‘Oku ou tui Sea ka ‘i ai ha lao kuo tau hanga ‘o
paasi pea mei he Fale ni, ‘oange e totonu taupotu taha kiate kinautolu ko & ‘oku nau 0 ‘o kumi
‘enau totonu ‘i he Fakamaau’anga Sea. Kapau ‘e fie ma’u ha’o fakamo’oni ke fakmo’oni’i “aki
‘oku tonuhia, ‘oku hanga ‘e he lao ko eni Sea ‘o ta’ofi. Pea ko e me’a ia ko é ‘oku fai ki ai e, ‘ae
fakakaukau ‘Eiki Sea, ko e fiha eni ia e hopo ‘oku mo’ua ‘a e faka’iloa pea hili mei ai ha ngaahi
ta’u, toe tangi, tonuhia “a e faka’iloa ia Sea. Ko e me’a eni ia ‘oku fakamamani lahi Sea. Pea ko e
me’a ia ko é ‘oku fai ki ai ‘a e hoha’a Sea ko e tonuhia ko é “a faiekina ko e me’a ia ‘oku fai ki ai
‘a e tokanga Sea, ‘i he fa’u ‘etau lao. *‘Oku ‘ikai ke u tui au ke ‘omai pea mei he Fakamaau’anga
‘0 talamai ‘oku mau faingata’a’ia he me’a ko eni ...

Lord Tu'iha’'angana: Ki’i tokoni atu “‘Eiki Nopele ...

Lord Nuku: Kae ‘omai homau faingamalie ...

Lord Tu'iha'angana: Sea ...

Sea Komiti Kakato: Me’a mai e Fakafofonga Nopele Ha’apai.

Lord Tu'iha'angana: ‘lkai ko e ki’i tokoni pé ke fakama’ala’ala e me’a ko € ‘a e “Eiki Nopele,
‘aiana’e ... Tau pehé pé ko ‘Amelika, ‘a & ‘oku ‘asi mai, fa’a ‘asi mai he ‘0 ... polokalama ko
eni he ... Fitungofulu mo e valungofulu na’e hoko ai e 0 me’a pehe ni, pea toki hi mai ko eni e
me’a ko eni ko e DNA ... mahalo he, kamata mai he hivangofulu pea toe ‘alu fakaonopooni ange
‘o a’u mai ki he kamata’anga ko € ‘0 e 2000 ‘o faai mai ko eni. Pea ‘oku ne toki vete e ngaahi
me’a lahi ‘o fakamo’oni’i ia ko & he sivi, fa’ahinga sivi ko ia na’e si’i tonuhia pé e motu’a ia ko
€, pea ‘oku toki ma’u mai ia ko e tokotaha kehe ia, kumi hake ko € he ...

Lord Nuku: Malo, malo ‘aupito “Eiki Nopele e tokoni. Ka ko e poini pé ia ‘oku nofo atu ai au
‘Eiki Sea, ‘oku ‘ikai ke u tui ke ‘omai ha fakamatala pea mei he Fakamaau’anga ke makatu’unga
ai ‘etau fa’u lao. “Oku ou tui ko e fatongia ia ‘o e ‘U tépile ko eni ‘i Fale ni ko e fa’u e lao ki he
kakal ko & ‘oku tau hanga ‘o fakafofonga’i. Ko e fatongia ia ‘o e Fakamaau’anga ke nau hanga ‘o
faka’uhinga’i ‘a e ngaahi totonu Sea. Pea kapau leva ‘oku ‘ikai ke lava ‘o fai ‘a e faka’uhinga ko
ia Sea ‘i he Fakamaau’anga Sea, ‘oku tonu pe ia ke toe fai ha fakakaukau ...

‘Eiki Minisita Lao: “Eiki Sea ko ‘eku ki’i tokoni pé ‘a’aku. Nounou ...

Sea Komiti Kakato: Kole tokoni mei he Minisita Lao, me’a mai.

‘Eiki Minisita Lao: Ko ‘eku tokoni pé ‘a’aku ‘e Hou’eiki NOpele, ko e me’a ia ‘oku mau
feinga ke fai ‘e he Pule’anga. Taimi ‘oku hanga ai ‘e he fakamaau ‘o fai mai ha fokotu’u ‘i he
tonounou ‘etau ngaahi lao, ko e me’a ia ‘oku mau, konga ia ‘e taha ‘o ‘emau ngaue ke fakalelei’i
‘etau ‘0 lao. Mahu’inga ... Taimi kotoa pé ‘oku mau muimui’i ‘a e ‘0 tu’utu’uni he ko ia ‘e
fakalelei “aki “a ‘etau ‘0 lao, ‘oku ‘ikai ke “i ai ha, ko e tali eni ia “a e Pule’anga ki he kole mei he
... Ko e anga ia ‘emau ngaue ‘i he Pule’anga, ko e ‘i ai pé ha pole ke me’a, pea ‘oku fakalelei ai
‘etau lao. Ko e ki’i tali nounou pe ia “Eiki Nopele.

Lord Nuku: Malo Sea.

Sea Komiti Kakato: Hoko mai koe “‘Eiki Nopele ‘o “‘Eua.

Fatongia fa’u Lao ke ‘inasi ‘a e taha kotoa

Lord Nuku: Ko u, “oku ou tui au Sea ‘oku ‘osi mahino ‘a e ‘uhinga ia ko eni ko é ‘0 e hu’unga
‘0 e lao ko eni “Eiki Sea. Tau hanga ‘e tautolu ia ‘o faka’aonga’i ‘etau ongo koe’uhi ko ‘etau
faka’ofa’ia ‘i he tokotaha na’e hoko ki ai ha fa’ahinga fakatamaki. Ka ‘oku hangé ko e me’a ko €
ko & ‘oku fakahoko atu Sea, ‘osi hoko ia he Fakamaau’anga ‘i Tonga ni ‘a e me’a ko eni pea
‘ikai ke ma’u e fakamaau totonu ia. Ko e me’a pé ia ‘oku ou ‘uhinga atu au ko & ki ai Sea ‘oku
‘ikai ke u, ‘oku ou tui ko ‘etau fa’u e lao ki he tokotaha kotoa pé. Pea ‘oku fakaveiveiua ki he
motu’a ni ‘Eiki Sea ‘a e pehé ‘oku ‘ikai mole ha tau’ataina. Kapau te u fie kumi ha’aku
fakamo’oni ke kumi ‘eku tau’atéina ka ‘oku talamai ‘oku ‘ikai, Sea, ‘oku ou tui au ‘oku ‘i ai e
konga he’eku tau’ataina ko € ke fai ‘eku fakakaukau mo e fakaha hoku loto ‘oku maumau ia heni
Sea. Ko e me’a ia ko é ‘oku ou tokanga ai ki he lao ko eni “‘Eiki Sea. Mahino pé kiate au ia ‘a e
‘uhinga hono fakahoko mai. Ka ‘oku lahi e ngaahi me’a ‘oku lévei ai e anga ‘eku fakakaukau ki
he anga ko € ‘0 e fa’u “etau lao heni, tuku ki he Fakamaau’anga ke ne toki hanga ‘o faka’uhinga’i
‘a e lao ko € ‘oku tau fa’u kae ‘oua te tau hanga ‘e tautolu ‘o direct atu pé pe te tau hanga ‘o
fakahu’unga e fakamaau ke ne fai e tautea ‘o makatu’unga he lao ko € ‘oku tau ‘oatu Sea. Ko e
‘uhinga ia ko € ‘oku ou ‘oatu Sea ki hotau fatongia fa’u lao ke ‘inasi tatau e taha kotoa pe ia. Pea
ko e me’a ia ‘oku ou, ‘ikai ke u fu’u mafana ai au ia ki he lao ko eni pea hangé ko eni ko € ko e
pehé ko é ‘oku ‘ikai ke mole ha tau’ataina, kiate au kapau ko e faka’iloa au pé ko e mamahi, ‘oku
fakangata ‘e he lao ko eni ‘eku totonu Sea, ‘oku ou tala’a, fakafehu’ia e me’a ko ia Sea. Malo
Sea

Sea Komiti Kakato: Malo. Me’a mai “Eiki Minisita Lao.

‘Eiki Minisita Lao: Malo Hou’eiki Nopele. Ko ‘eku tali nounou ki ai, ko e fatongia ‘o e
fakamaau, ta’etoeveiveiua ke ne fakamahino’i ta’etoe ...beyond reason ... ‘oku ‘ikai ko e lao ko
eni pea tu’usi ‘a e fie ma’u ia ko ia. Hala ’ata’atd. ‘Oku kei, he ko hono ‘uhinga, ‘e appeal, ‘oku
‘i ai e process ‘e taha ko e appeal. Pea ko ‘ene, mou manatu’i ko e over turning mai pé ha ‘0 ...

Lord Fusitu'a: Ka u ki’i fakatonutonu atu pé ki he Minisita ...

"Eiki Minisita Lao: ‘Oleva mu’a he ‘oku mei “osi.

Lord Fusitu'a: Fakatonutonu Minisita.

'Eiki Minisita Lao: He ‘ikai ke faifaiangeé ...

Sea Komiti Kakato: Fakatonutonu mei he Fakafofonga Nopele Niua. Me’a mai.

Lord Fusitu'a: “Oku ‘ikai ke toe veiveiua, ‘oku to’o e tau’ataina, he kuo fulihi ‘a e tu’unga
hono fakamaau’i mei he beyond reasonable doubt ki he ‘ikai ke toe fie ma’u ha, ha fakamo’oni
pau, ‘oku hangé pé ko e me’a ‘a e ‘Eiki Nopele mei ‘Eua, ‘oku ‘ikai ke toe veiveiua kuo alasi ‘a
e tau’ataina ‘a e potupotu tatau ‘o ne hilifaki ko & lao “Eiki Sea.

'Eiki_Minisita Lao: Te’eki ai ke hanga ‘e he lao ko eni pea te u fakapapau atu, he ‘ikai ke
faifaiangé pea liliu ‘a e truth ia ko é ‘a e fakamaau. He ‘ikai hanga ‘e he ki’i lao ko eni ‘o
maumau’i ia. Ko e, ko e code of ethics ‘a e fakamaau, kuo pau pé ke ne kei feinga’i ke
fakamo’oni ta’etoeveiveiua. Hala ’ata’ata ke ‘i ai ha’ane to’o heni ‘e taha. Pea ka faifai atu he
‘ikai ke pehé ia ke faifai atu, ‘ika’i kuo pau pé ke ne hanga ‘o mahino ki ai ‘oku ta’eveiveiua
na’e hoko e me’a. Kuo pau pe ia. He ‘ikai ke tuku hifo ai ‘a e fatongia mamafa ia ko &€ ‘o e Fale
Alea, he “ikai pé.

Sea Komiti Kakato: Mald, me’a mai.

Lord Nuku: Kapau ‘oku me’a mai e, ‘a e ‘Eiki Minisitd koe’uhi ‘oku ‘atd pé ‘a e
Fakamaau’anga Tangi, ko u lave’i Sea ‘e fai e tangi he ‘uht ‘oku fai e ta’efiemalie, ka ‘oku, ka
‘oku “ikal, ko e kavenga ko ia ‘oku tau hanga ‘e tautolu ‘o toe hilifaki atu kiate kinautolu ko é he
Fakamaau’anga ke fua e ngaahi kavenga na’e ‘ikai tonu ke nau a’u nautolu ki ai. Na’e tonu ke
fakapapau’i pé ia ‘i he Fakamaau’anga ko eni ‘i lalo kae tuku e tangi he ko e me’a ko ia ko e toe
kavenga ia ‘oku lahi ange ia ke hili atu ki he kakai ‘o e fonua Sea. Malo.

Sea Komiti Kakato: Ha’apai 13, me’a mai.

Veivosa Taka: Tapu pea mo e “Eiki Sea. Tapu pea mo e Fale “Eiki ni. Sea ‘oku ou fakamalo
atu koe’uht ko e, ko e lao kuo ‘omi ke tau alea’i ‘i he efiafi ni. Pea ‘oku ou fakamalo ki he
Hou’eiki Pule’anga koe’uht ko ‘enau fa’u ha lao faka’ofo’ofa ke ta’ota’ofi ‘aki ‘a e tokotaha
tohotoho (hdfanga he fakatapu). Sea ko e fa’ahinga hia ko eni ‘oku fai ia ‘i he feitu’u fakapo’uli.
Pea ko e motu’a tohotoho pe ia pea mo e mamahi. ‘Oku ‘ikai ke toe ‘i ai ha taha ia ai. Pea ‘oku

mahino ki he motu’a ni “a e ngaahi me’a kotoa pé kuo fakamalanga mai ‘e he Hou’eiki. Ka ko e
faingamalie “eni ki he tokotaha ko ‘eni ke ne toutou fakahoko ‘a e ‘ulungaanga ko eni pea ‘oku
fiefia he ko e ‘uhinga he ‘oku ‘ikai ke toe ‘i ai ha taha ia te na toe alea ‘i he Fakamaau’anga. Pea
ko e ‘uhinga ia ‘o e fakahoko ‘a e lao ko eni ke ta’ota’ofi “aki he ‘oku fu’u putuputu ‘ene toutou
hoko ‘a e fa’ahinga keisi ko eni ko e tohotoho. Sea, ko e fakamaau ...

Lord Tu'ilakepa: Sea...

VevosaTaka: ‘Oku ‘ikai ...

Lord Tu'ilakepa: Ki’i fakamolemole pé ke u tokoni pé ki he Feitu’u na ...

<009>
Taimi: 1550-1600

Lord Tu'ilakepa: ... fakamolemole pé ki he Feitu'u na ‘oku, ko e tokoni atu pé ki he Feitu'u
nake..

Vevosa Taka: Kekoleki he Sea

Lord Tu'ilakepa: ‘lkai ko ‘eku “ai pé ia pe te ke tali. Pea kapau he ‘ikai ke ke tali ‘e koe pea

Sea Komiti Kakato: Tuku ke fakahoko mai kae toki. Me’a mai koe 'Eiki Nopele Vava’u.
Fakahoko mai.

Tokanga ki ha taukapo ‘o ha faka’iloa ka na’e ‘ikai fakahoko ha hia

Lord Tu'ilakepa: Ko ‘eku tokoni atu ki he Feitu'u na ke ke mea’i, ‘oku fu’u nofo e
fakamamafé he tohotohd, ‘ikai. Ko e kupu 2, ko e fo’i lea ko e fakalielia, ko ho’o lea, ko ho’o
t0’onga, kuo ‘osi lau pé ia ko e to’onga fakalielia ia. Ka ‘oku ‘ikai foki ke ‘i ai ha taha ia ai, ko
koe pé ia mo ia. Pea ka féfé leva kapau kuo hanga ‘e he tokotaha ko ia ‘o fa’ufa’u pé hono
‘atamai, te u faka’ilo koe’uhi na’a ne fai mai e ngaahi lea mo e td’onga fakalielia pé ko e
tohotoho, ka na’e ‘ikai hoko ha me’a pehé ia, ‘e si’i féfé ‘a e taukapo ‘a e tokotaha mamahi. *Ai
pé ‘e au ke ke ki’i fakamaama mai pé he Feitu'u na.

Sea Komiti Kakato: Hoko atu Ha’apai 13.

Tokoni ke fakafaingofua’i faitu’utu’uni ‘a e Fakamaau

Veivosa Taka: Malo e tokoni e tokoua. Ka ko e ngaahi hié ia Sea. Ko e hia eni ia ‘oku ou
fakamatala ai ad, ‘a e fo’i maumau ko eni. Ko e me’a ko é ‘oku ‘ikai ke hanga ‘e he Fakamaal ia
‘0 to’0 ha totonu ‘a e faka’iloa. Ko e ‘uhinga ‘e Sea, ‘oku lolotonga ha’i e nima ‘o e fakamaau ke
ne fai ha tu’utu’uni fekau’aki pea mo e ongo fakamo’oni ko eni he ‘oku ‘ikai ke ‘i ai ha evidence
ke ne lava ‘o to e mamafa hifo. Pea ko e ‘uhinga ia e kole ‘a e fakamaau, ke ‘oange ‘a e

faingamalie ko eni ke ne ‘omai ki he tokotaha faka’ilo4 ‘a e tu’unga ko € mo ‘ene fakakaukau
‘oku halaia. Pea ko u tui Sea, ko e, ko u fakamalo ki he Pule’anga ko ‘enau ‘omi e lao ko eni ke
solova, ke solova ha palopalema ‘i he fonua, ‘i he tu’unga, he ‘oku mou ‘osi mea’i kotoa pé
hou’eiki. Ko e palopalema ko eni ‘oku mo’oni pea ‘oku mo’oni mo e kole ko eni. Ka ko e fie
ma’u ko ia ‘a e ‘Eiki Fakamaau, ke ki’i vete’i hono nimé kae lava ke ne ‘omai fakalelei e anga
‘ene tu’utu’uni he kuo “osi ‘a e ngaahi fakamo’oni pea ‘osi mo e ngaahi me’a ko ia ‘oku ‘ikai ke
‘i al ha ki’i mamafa ‘e taha. Pea ko u tui Sea, ko e fakakaukau lelei taha eni ‘a e hou’eiki
pule’anga ke fa’u ha lao ke ta’ofi’aki ‘a e palopalema ko eni ‘oku hokd. Pea ko u tui ko e poupou
atu ia Sea, ‘i he hou’eiki pea mo e Pule’anga. Pea ko u kole atu hou’eiki, tau tali e lao ko eni he
ko e lao lelei eni ki he fonua ke tokoni’i mo ta’ofi’aki he ko e fu’u tama ko eni ‘oku lue pé ia he
fakapo’uli. Ko ‘ene pehé atu pé ‘oku faingamalié, kuku, ko ‘ene ‘osi ia. Peako u tui ko e konga
ia ‘oku ou ‘oatu kia kimoutolu ke tau lava ‘o ta’ofi e fu’u, tau sio ki he me’a ‘oku ui ko e puke
fakamalohi he ngaahi pauséd mo e ngaahi feitu’u ko ia. ‘Oku lahilahi ‘ene hoko ka ko e fa’ahinga
tu’unga ko ia ‘oku nau fa’ifa’iteliha pé. Pea ‘oku ou tui ko e konga eni ‘e taha ‘oku ‘omai, ka ko
u fokotu’u atu Sea, tau tali ‘a e lao ko eni, malo.

Sea Komiti Kakato: Me’a mai e Fakafofonga Nopele mei Vava’u, ‘osi pea hoko mai e
Fakafofonga Vava’u 15.

Lord Tu'ilakepa: Mald Sea e ma’u faingamalie. Pea u kole pé Sea ke u hafanga atu he
fakatapu kuo ‘osi hono aofaki ‘Eiki Sea. ‘Eiki Sea ‘oku ou tu’u hake pé au ia, ‘oku te’eki ke fu’u
mahino kiate au ‘a hono fakama’ala’ala ‘e he Minisita ‘a e fo’i lao ko eni “Eiki Sea. Ko ‘eku ki’i
ma’u vaivai, ka ‘i ai ha hia ‘oku fakahoko ‘a ha taha ki ha taha, fakalielia, ‘i he lea. Pé ‘oku
hangeé ko e me’a ko ia na’e me’a ki ai e Fakafofonga Fika 13, ha fa’ahinga to’onga pé. Pea ‘oku,
ka ‘ilo ‘a e hia ko i4, pea ‘oku pau leva ke faka’ilo pea ta hono tikite pea ‘ave leva ki he
fakamaall. Pea ke ‘i he fakamaau, fakatatau mo e kupu ‘o e lao ko eni, “ikai ke to e fie ma’u ha
fakamo’oni ia ‘a e tokotaha ko é faka’ilod, tokotaha ko é na’a ne fai e hia Ko ia koa ‘Eiki
Minisita, ko e tonu mo’oni ia?. Tokotaha ko & ‘oku mamahi, ‘oku ‘ikai to e fie ma’u mo ha’ane
fakamo’oni ‘a‘ana, ‘a ia ‘oku hangeé kiate au ko e, ko naua pé ia pea mo e fakamaau, pea ‘i he
fakamaau te ne toki vakavakai’i pé ko hai ‘oku tonu ‘ia naua ‘Eiki Sea. ‘Eiki Sea, ‘oku ‘ikai ke ‘i
ai ha taha ia te ne hanga ‘o fakahalaki ha kole mei he fakamaal ‘o kapau ‘oku ‘i ai ha me’a “oku
felalave’i ki he lelei e fonua ni “Eiki Sea. Ka ‘oku tau tokanga he Fale ni ki he fakalukufua. Ka ‘i
ai ha ngaahi hia ‘oku kovi, ‘oku tau poupou’i ‘oku tonu ke tautea’i e tokotaha ko i4, ‘oku totonu
ke fai hano fakamaau’i pea ‘ai € me’a totonu pea haohaoa ‘aupito ‘aupito ‘Eiki Sea. Ko e
fakamaau ko € ‘a e tangata ‘Eiki Sea, ‘oku ‘ikai fakapapau’i ia.

Kole fakamaau ke ‘oange mafai ke ne fai e tautea

'Eiki Minisita Lao: Kole ‘e Sea. Ki’i tokoni atu pé au nounou. Ko e ‘uhinga ia e kole ko eni ‘e
Hou’eiki Nopele, ‘oku te’eki ai ke ‘i he’etau lad, ko e kolé eni ke kau mai he’etau lad. Ko e
‘uhinga ia e kole ko eni ke lava pé ‘e he fakamaau, ‘oku ‘ikai ke fie ma’u ia ke to e ‘i ai ha taha
ke ne tokoni’i e fakamo’oni, ‘e lava pé ‘e he fakamaau ‘o tautea e hopo, tupu pé malohi ‘o e
fakamatala ‘a e mamahi. Tatau tofu pé eni ia ‘e hou’eiki pea mo e me’a katoa, kaiha’a, bodily
harm, me’a katoa.

Lord Tu'ilakepa:  ‘lkai, ‘oku mahino, ‘Eiki Minisita, fakamolemole pé. Me’eme’a pé hé ka
mau faka’eke’eke pé Feitu'u na ke to e mahino ange. ‘A ia ko e tokotaha ko € ‘oku hoko ki ai ‘a e
palopalemd, mo e tokotaha ko ia na’a ne fai e hia. Hoko ko ia e palopalem4, ‘ikai ke to e fie ma’u
ia ke ha’u ha fakamo’oni ‘a e tokotaha ko €, ‘ikai ke to e ha’u ha fakamo’oni, tuku pé ki he
fakamaau tokotaha pé.

'Eiki Minisita Lao: Tali nounou ki ai, ‘ikai. ‘E kei fie ma’u pé ia ke ha’u ha fakamo’oni. Ka
ka ‘alu atu ‘o a’u ki ha, tataaitaha ke ‘i ai ha hopo ia ‘oku ‘ikai, ‘e tokoni foki ia ki he fakamaau
ke ‘i ai ha fakamo’oni kehe. Ka ka faifaiange, ko e taha pé ki he taha, ‘e kei lava pé ‘e he
fakamo’oni ‘a e mamahi ke tui e fakamaau, na’e lava. Ko e ‘uhinga ia e lao ko eni. Ka kuo pau,
hangé ko ‘eku talaatu e hopo ko ia ‘i Ha’apai, na’e ‘ikai ke lava ‘e he Pule’anga ke fakamahino
na’e lava, pea na’e fakahaofi ia, fakapotopoto iafakamaau lahi.

Tokanga ki he mafai Fakamaau ke faitu’utu’uni ‘iate ia pé

Lord Tu'ilakepa: ‘Oku mahino pé ia kia tautolu ia ko e Fakamaau’anga ‘e ‘i ai p& hono kau
fakamo’oni. Ko e me’a ko eni ‘oku ke me’a mai’aki ko &, taha ki he taha. ‘Eiki Sea, kafaifaiange
‘0 hangé ko e me’a ‘oku ke mea’i p&, fa’ahinga nofo tokolahi e sosaieti. ‘Ohovale pé kuo hanga
‘e ha taha ia ‘o tukuaki’i “a e Feitu’'u na pé ko au, ka na’e ‘ikai ke ‘i ai ha fa’ahinga hia fakalielia
pehé ia ‘o0 hoa mo e faka’ilo ‘oku fai. Ko e taha ki he taha ia, ‘e féfé nai ia, never, hono tuku ange
ki he fakamaau ke tau’ataina ke ne fai tu’utu’uni ‘iate ia p&, ‘i he’ene ongo’i, mo ‘ene si6 ‘o ‘ikai
ke ne to e fakapapau’i “Eiki Sea. “Oku ou ‘oatu pé ki he Feitu'u na ke ke ki’i ...

'Eiki Minisita Lao: Ko ‘eku tali nounou atu pé Fakafofonga. ‘lkai ke ‘i ai ha me’a pehé. Ko e
Fakamaau’anga te u hanga ‘o fakapapau’i atu kia kimoutolu, ‘oku ‘ikai ke natula pehé, pea ‘oku
‘ikai ke pehé ‘enau fakapapau ‘anautolu. ‘Oku ke hanga ‘e koe ‘0 ‘omai ‘a e fakatata, he ‘ikai ke
hoko ia he Fakamaau’anga.

Lord Tu'ilakepa:  “Eiki Minisita ki’i fao’i atu angé ho’o fakakaukau, tapu mo e Feitu'u na ke
ke mea’i e ‘0 me’a ‘oku hoko ‘i muli. Ke mea’i e me’a ko ia na’e hoko ko ia kia Clinton. Ki’i
fefine pé na’a ne fai e ngaahi fakakaukau ‘iate ia pé kana’e fai e ...

Veivosa Taka: Sea, ko e ki’i tokoni pé Sea.

Sea Komiti Kakato:  Kole tokoni. Sai pe ke ‘osi ai leva, ke me’a mai e, kae toki hoko atu.

Lord Tu'ilakepa: ‘lkai, tokoni mai he ‘oku sai ke tau fetokoni’aki he ko e lao “oku lelei.

Fakatata ‘o e hopo fakamo’oni na’e hoko ‘i Ha’apai

Veivosa Taka: Tapu pea mo e Sea. Sea, ko u ‘oatu pé ‘e au e ki’i tokoni ki he tokoua ko eni.
Ko e keisi ko ia na’e hoko ‘i Ha’apai, na’e toko 3. Pea na’e fu’u malohi ‘enau fakamo’oni
‘anautolu. Ka na’e ‘osi mea’i lelei ‘e he Fakamaad, ‘oku nau loi, ka te nau, ‘oku nau hao nautolu
ia, ‘i he’enau fakamo’oni malohi e toko 3. Ka ko e ki’i ta’ahiné ia na’e tokotaha pé.

Lord Tu'ilakepa: “Eiki Sea. ‘Oku ou fakamalo atu. ‘Oku ‘ikai ko e ‘uhinga ‘etau fa’u la6 ke
tau fa’u pe ki ha fo’i keisi na’e hoko “Eiki Sea. Ko ‘etau fa’u lao, ke fakalukufua ki he fonua. Pea
kapau ko e fakamo’oni & na’e fekau’aki mo e me’a ko ia na’e me’a ki ai e Fakafofonga

VevosaTaka: Seaka u ki’i fakatonutonu atu Sea.

Sea Komiti Kakato: Me’a mai e fakatonutond.

Veivosa Taka: ‘Oku putuputu ‘a e keisi ko eni, ‘oku ‘ikai ko e taha pé. Malo Sea.

Tokanga ki he hia na’e fai hono tukuaki’i hala

Lord Tu'ilakepa: ‘Eiki Sea ‘oku ou kole atu fakamolemole ki he Fakafofonga, ‘oku ‘ikai ke u
nofo, ko au ‘oku ‘ikai ke u poupou’i ‘e au e me’a ko e faihia mo e fa’ahinga ‘ulungaanga
fakamolale kovi ko ia ‘Eiki Sea. Ka ‘oku tau tokanga, koe’uhi na’a hoko mai ki ha ni’ihi, ‘oku
ta’e’amanekina ke ‘i ai ha me’a pehé he ‘oku ‘osi lava pé ‘o tukuaki’i. Ko e hia, totonu ke
fakamaau’i “‘Eiki Sea. Pea ‘oku totonu ke ‘i ai mo honau ngaahi fakamo’oni ‘Eiki Sea ke pau
‘aupito ‘aupito. Ko e ngaahi hia ko & ‘oku tau tokanga ki ai, ko ha hia na’e tukuaki’i hala ke ‘i ai
ha me’a pehé ia ‘Eiki Sea. Pea ‘e anga féfé leva hanga ‘e he fakamaau ‘0 ngaue’aki ‘ene
fakamaau totonu.

‘Eiki Minisita Lao: Tali faka’osi atu ai pé Sea he ko u ‘ilo ...

Sea Komiti Kakato: Me’a mai ‘Eiki Minisita Lao.

‘Eiki Minisita Lao: Ko e faka’ofo’ofa ia e kakai ‘oku tau falala ki ai ki he Fakamaau’anga.
‘Oua te mou ta’efalala ki he wisdom ‘oku ‘i he kau fakamaau, ‘oua. Hou’eiki, kakai lelei eni.
‘Oua..

Lord Tu'ilakepa:  ‘Eiki Minisita, ‘ofa mai ‘o ‘oua te ke ‘omai ha me’a ke tau hangé ke ne ue’i
ha loto e kau Mémipéa ke pehé kuo, kae ‘oua, ‘oua. Tau talanoa’i fakalelei’i pé, fakalelei pé he
‘oku tau feme’a’aki fakalelei pé he Fale “eiki ni koe’uhi ke napangapangamalie ‘Eiki Sea. Ko e
me’a ko eni ‘oku ‘omai, pehé mai, uike kuo’osi na’a ku fanongo ki he fo’i lea ko e...

<001>
Taimi: 1600-1602

Lord Tu’ilakepa: ... Féfé kapau ‘e hoko ki ha’o “ofefine, ‘oku ongo kovi ia ‘Eiki Sea.

‘Eiki Minisita Lao: Ne u ‘osi kole fakamolemole au.

Lord Tu’ilakepa: Féfé kapau ‘e hoko ko e fakamaau ko eni ko e kakai ia ‘oku, mou ‘ofa mai
‘oku ‘ikai, na’a mo Solomone € na’a ne kole ki he ‘Eiki ke ‘omai e fakamaau totonu ki ai.

‘Eiki Minisitd Lao: Malie.

Lord

Tu’ilakepa: Ko e ha ‘Eiki Minisita ?

Sea Komiti Kakato: Malo. Hou’eiki kataki ‘o tui homou koté ka tau teuteu ‘o liliu ‘o Fale

Alea.
(Na’e

‘Eiki

liliu ‘o Fale Alea.)

Sea: Hou’eiki malo ‘aupito e féme’a’aki. Tui pé ke mou toe ki’i me’a atu ‘o fakakaukau

lelei ki he’etau lad mo e tu’unga e ‘ea he ngaahi ‘aho ni. Tau toloi ki he Pulelulu, 10 ka tau

keles

(Na’e

‘Aho

Keles
kelesi tuku ai pé he ‘Eiki Sea ‘o e Fale Alea, Lord Tu’ivakano.)

<002>
Fakama’opo’opo Feme’a’aki Fale Alea

Monite, 15 ‘o Fepueli 2016

10:00 am

Fale Alea ‘0 Tonga

1.

2.

3.

Lotu
Ui ‘o e Fale Alea
Me’a ‘a e ‘Eiki Sea ‘o e Fale Alea

Me‘a ‘a e Fakafofonga Nopele ‘Eua kole ha fakama‘ala‘ala mei he ‘Eiki Palémia koe‘uhi
ko e hoha'a ‘a e Komiti ‘Akapulu he na‘e ‘osi fokotu‘utu‘u ke fai ‘a e tesi mo Uelesi ki
Tonga ni he 2017. Ka tomui ‘a e langa ‘o Teufaiva mel Ma‘as ‘e ala uesia ‘a e
fokotu‘utu‘u ko ‘eni, he na‘e ‘osi fai ‘a e femahino‘aki ‘e maau ‘a e mala‘é ki he 2017.
Me‘a ‘a e ‘Eiki Palémia ‘e fai ‘a e talanoa mo e ni‘ihi ki he tu‘unga ‘o e ngaué. Kole ke
tuku ange ha faingamalie ke fai ha vakai ki ai.

Me‘a ‘a e Fakafofonga Nopele Fika 1 Vava‘'u ‘o tokanga ke fai ha talamon( ‘a e Fale Alea
ki he ‘amanaki fakamanatu ‘a e maa‘imoa ola ‘a e La‘a Kuo Unga Fonua mo Dr Moalitoni
‘i he Kolisi Ko Tupou. Me‘a ‘a e ‘Eiki Sea ‘o fakamont ‘ia ki he maa‘imoa ola ‘i he Kolisi
ko Tupodl.

Me‘a “a e Fakafofonga Nopele Fika 2 Vava‘'u ‘o ‘eke pe ko e mo‘oni ‘e hiki ‘a e lolo mei
he séniti 56 “aki ‘a e séniti ‘e 9. Tali mei he Minisita Pa‘anga ‘e ‘ikai ha hiki.

4. KOMITI KAKATO:
Ngaahi L ao Fakaangaanga:

I. Fika5/2016: L ao Fakaangaanga (Fakatonutonu) ki he Fakamo*‘oni
FALE ALEA (10:35AM)

TOLOI KI HE 2PM

FALE ALEA (2:00PM)

Fili ‘a e Fakafofonga Fika 12 Ha‘apai ke Sea Komiti Kakato fakataimi he ‘oku ‘ikai me‘a ‘i Fale
Alea ‘a e Fakafofonga Fika 2.

KOMITI KAKATO

Ngaahi L ao Fakaangaanga:

i. Fika5/2016: L ao Fakaangaanga (Fakatonutonu) ki he Fakamo‘oni
Me‘a ‘a e Fakafofonga Fika 15 ‘o tokanga ki he founga fa‘u lao ko ‘eni. Na‘e ‘i ai ‘a e hopo
natula pehé ni ki he tohotoho ‘i he 2006. ‘I he ‘osi ‘a e ui fakamo‘oni na‘e fakahoko ‘a e sivi ‘ae
fakamaall pea ne pehé ko e falala‘anga ‘o e fakamatala fakamo‘oni na‘e falala ange ia ki he
faka‘ilod. Na‘e ‘i ai mo e hopo natula tatau he 2007 pea mo e 2008. Neongo kuo liliu ha ngaahi
fonua kehe, ka ‘oku te‘eki ke tau liliu. ‘E malava ke ngaue popula ha ni‘ihi heni ‘o makatu‘unga
‘i ha tukuaki‘i.

Me‘a ‘a e Minisita Lad ko e lao ko ‘enf ‘e lau ‘0 kamata mei he keisi fakamuimui taha hangé ko
e keisi he 2015 na‘e pehé ai ‘e he Fakamaau ‘oku ‘ikai ha fie ma‘u pehé ‘i he Lao Fakamo‘oni ‘a
Tonga pea ko e lao ko ‘eni ke fakamahino ‘a e tu‘unga ko ia. ‘E tuku leva pé ki he fakamaau ke
fai ‘aki ‘ene fakama‘opo‘opo.

Me‘a ‘a e Fakafofonga Fika 15, ko e ha na‘e lava ai pé ‘e he kau fakamaau ki mu‘a ‘o fakahoko
‘a e tu‘utu‘uni? Kae talamai he ‘ahé ni ‘oku faingata‘a‘ia ‘a e fakamaaud ia? ‘Oua te tau fa‘u ki he
lelei fakafo‘ituitui ka tau fa‘u lao ki he fakalukufua. Kupu 3 — he ‘ikai lava ke fakamo‘oni ha
kaunga hia ma‘a e talatalaaki ke tukuaki‘i ha faka‘iloa. Ka ‘e faka‘ata ia he fakatonutonu ko ‘eni
‘i he kupu 3 ‘0 e lao, ‘o tanaki ha kupu 126 fo‘ou. Ko e fatongia ia ‘a e talatalaaki pe taha
mamahi ke nau fakamo‘oni‘i ‘a e tukuaki‘i ‘oku fakahokd, ka ‘e malava heni ke nofo pé ha taha
ia pea tukuaki‘i ha taha. Kuo laui ta‘u ‘etau fononga mai mo ‘etau lao ko ‘eni pea na‘e
ma‘uma‘uluta pé ka ko eni ‘oku ‘ai ia ke liliu.

Me‘a ‘a e Fakafofonga Nopele Ongo Niua. Fokotu‘u ke fakafoki ‘a e lao ko ‘eni he ‘oku ‘ikai
fakapotopoto pea ‘ikai ma‘a e lelei fakalukufua ‘a e kakai ‘o e fonua. (1) ‘E ala halaia ha
taha ‘oku ‘ikal halaia; (2) Fie ma‘u ke opeope atu ‘a e fakamo‘oni (beyond a reasonable doubt);
(3) Monuka ‘a e Konisititoné, kupu 4, he ‘oku ne fakafaikehekehe‘i ‘a e ongo hia ‘e ud mo e
founga hono fakamaau‘i. Fakatonutonu mei he Tokoni Palémia ‘oku ‘ikai monuka ‘a e kupu 4,

koe‘uhi ‘oku ‘ikai fakafaikehekehe‘i ‘e he lao ha tangata mo ha tangata [pe kalasi he sosaieti] ka
ko e fakafaikehekehe'i ‘i he hia mo e hia. Fokotu‘u ‘e he Tokoni Palémia ki he Sea kapau “oku
‘ikai pau ha‘ane tu‘utu‘uni pe fie ma‘u ha fale‘i tau‘atdina ki he kaveinga ko ‘eni kae toki
tu‘utu‘uni pea tuku ki he Komiti Lao.

Me‘a ‘a e Fakafofong Fika 9 ‘o poupou ki he lao ko ‘eni pea ‘oku ‘ikai monuka ai ‘a e kupu 4 ‘o
e Konisitatoné pea ‘oku kei tu‘u pé ‘a e fakamaau totonu ia.

Me‘a ‘a e ‘Eiki Palémia ko e tokanga ki ha hopo ‘e “one on one” pé, ko e taimi ia ‘oku
faingata‘a‘ia ai ‘a e fakamaau, he ‘e toe ma‘u mei fé ha fakamo‘oni? Me‘a ‘a e Fakafofonga
NoOpele Niua ‘oku to‘o ‘e he lao ko ‘eni ‘a e “beyond reasonable doubt”. Fakatonutonu ‘e he
Tokoni Palémia ‘oku ‘ikai to‘o ‘a e reasonable doubt. Me‘a ‘a e Fakafofonga Nopele Niua ko e
“impact” ‘o e lao ko “‘eni ko hono to‘o ‘o e reasonable doubt.

Me‘a ‘a e Fakafofonga NoOpele Fika 1 Tongatapu ke vakai‘i na‘a ‘oku totonu ke ‘ai ha
Fakamaau‘anga makehe pé ia ma‘a e fanau iiki.

Me'a ‘a e ‘Eiki Palemia ko e kole mai eni mei he Fakamaau Lahi ke fakafaingofua‘i ‘ene ngaue.

Me‘a ‘a e Fakafofonga Nopele ‘Eua ko e 1ad ‘oku totonu ke ne ‘oange ‘a e faingamalie ki he taha
kotoa ke kumi ‘ene tonuhia. Ko e fatongia ‘o e Falé ni ke fa‘u ‘a e lao ke potupotu tatau ‘a e lao
ki he taha kotoa. ‘Oku ‘ikai ke ne tui ko halao lelei eni ke fa‘u mei he Falé ni he “‘oku hangé
‘oku tautea‘i ai ha taha. Ko e lao ke ‘oange ‘a e totonu taupotu taha ma‘anautolu ‘oku nau kumi
ki he‘enau totonu pea ke ‘oua na‘a toe fakakavenga ki ha tokotaha ‘oku tukuaki‘i.

Me‘a ‘a e Fakafofonga Fika 13 ‘o poupou ki he laé he ko e lao peheni ke ta‘ota‘ofi ‘aki ‘a e keisi
ko eni ko e tohotoho he “oku lahi ‘ene hoka.

FALE ALEA
Toloi ‘a e Fale Alea ki he Pulelulu 17 Fepueli, 10am.

Keles

